
№21 (24.927) 2026 гъэм мазаем (февралым) и 19, махуэку И уасэр зы тумэнщТхьэмахуэм щэ къыдокI

«Махуэку»
3-нэ нап.

Къэбэрдей-Балъкъэрым ис муслъымэнхэм гурэ псэкIэ сохъуэхъу Рэмэдан мазэ 
лъапIэр къызэрихьамкIэ! 

Муслъымэн дунейм зи пщIэр нэхъ щылъагэ пIалъэхэм язщ ар, псэр гъэкъэб-
зэным, къэщIэрэщIэжыным, зыузэщIыным ятелэжьэным егъэщIылIауэ. 

Рэмэданым епха хабзэхэм уигу къагъэкIыж уи мурадхэри IуэхущIафэхэри къаб-
зэу, гущIэгъу, гудзакъэ, тэмакъкIыхьагъ пхэлъу ущытын зэрыхуейр, зызыщIэгъэ-
къуапхъэхэм защIэбгъакъуэу, уи псапэр бгъэбагъуэу упсэуным утрагъэгушхуэу. 

Мыхьэнэшхуэ зиIэ а псэкупсэ-щэнгъасэ лъапIэныгъэхэр лъэпкъыбэу зэхэт 
 Урысейм щыпсэу псоми зэдайщ, игъащIэ лъандэри Хэкум и зэкъуэтыныгъэмрэ и 
 лъэщагъымрэ лъабжьэ яхуэхъуу. 

Сигуми си псэми къабгъэдэкIыу Къэбэрдей-Балъкъэрым щыпсэу дэтхэнэ зыми 
сохъуэхъу узыншагъэ быдэ, насып, ефIэкIуэныгъэ щымыщIэну. 

Рэмэданым и махуэ лъапIэхэм дэтхэнэ унагъуэми фIыгъуэнэхур, гупсэхугъуэр, 
гугъэфIхэр кърахьэну си гупэщ. 

Бахъсэн щIыналъэ администрацэм 
иджы  благъэ щекIуэкIащ районым и мэ къу-
мэш-промышленнэ комплексым и лэжьа-
кIуэхэм я зэIущIэ зыубгъуа. Абы щы теп-
сэлъыхьащ 2025 гъэм яхузэфIэкIахэмрэ 
гъатхэ губгъуэ лэжьыгъэхэм зэрыхуэ хьэ -
зы рымрэ.

КъБР-м мэкъумэш хозяйствэмкIэ и ми-
нистр Сыжажэ Хьэсэн зэIущIэм къыщыхи-
гъэщащ республикэм и мэкъумэш IэнатIэм и 
зыужьыныгъэм Бахъсэн щIыналъэм хэлъ хьэ-
ныгъэфIхэр зэрыхуищI зэпытыр. ЖыпIэну-
рамэ, зэкIэ къызэрабжамкIэ, дагъэ къызы-
щIаху мэкъумэш къэкIыгъэу нэгъабэ къра-
хьэлIэжам и куэдагъым процент 45-кIэ хагъэ-
хъуащ, сэхураным - хуэдэ 1,8-кIэ, кIэртIофым 
- процент 28-кIэ, хадэхэкIым - процент 17-кIэ, 
пхъэщхьэмыщхьэмрэ мэракIуэ лIэужьы-
гъуэхэмрэ - процент 20-кIэ. 

Апхуэдэуи, пхъэщхьэмыщхьэмрэ мэракIуэ 
лIэужьыгъуэхэмкIэ Бахъсэн районым респуб-
ликэм бжьыпэр щиIыгъщ: псори зэхэту 
 КъБР-м къыщрахьэлIэжам и процент 25,7-р 
е и Iыхьэ плIанэр къылъос. Абы нэмыщI, да-
гъэ къызыщIаху къэкIыгъэхэм я куэдагъым-
кIи республикэм ар щыяпэщ. 

Бахъсэн районым Iэщ гъэхъун IэнатIэми 
ехъулIэныгъэфIхэр щиIащ нэгъабэ: респуб-
ликэм псори зэхэту гъэшу къыщалэжьам и 
процент 19-р, лырэ джэдкъазылымрэ я про-
цент 17-р абыхэм къалъос. 

2026 гъэм нэхъ зытегъэщIапхъэхэм ящыщу 
Сыжажэм къыхигъэщащ хьэцэпэцэм, псы 
зыщIагъэлъадэ щIым я куэдагъым (нэгъабэ 
абы къыхагъэхьащ гектар 445-рэ) къыхэгъэ-
хъуэным зэрелэжьыпхъэр. 

ЗэIущIэм щыжаIащ республикэм и мэкъу-
мэш IэнатIэр егъэфIэкIуэн мурадкIэ КъБР-м 
Мэкъумэш хозяйствэмкIэ и министерствэмрэ 
районхэмрэ зэрызэпыщIа, зэрызэдэлажьэ 
щIыкIэм IуэхугъуэщIэхэр къызэрыхалъхьэ-
нур икIи абы и щхьэпагъыр зыхуэдэнур Бахъ-
сэн районым япэу щагъэунэхунущ. 

ПэхуэщIэр хуэунэтIащ лъэныкъуитIым я 
лэжьыгъэр щIэгъэхуэбжьэным, хъыбархэр 
нэхъ псынщIэу зэIэпахын хъуным икIи абы-
хэм трагъэкIуадэ зэманыр ягъэмэщIэн щхьэ-
кIэ бжыгъэр зи лъабжьэ платформэхэр къэ-
гъэщхьэпэным, IэнатIэр зехьэнымкIэ щыIэ 
IэмалыщIэхэр къэгъэсэбэпыным.

«Къэбэрдей-Балъкъэрым и агрохимие Iэ-
натIэ» IуэхущIапIэм и унафэщI Беслъэней 

 СулътIан къыщыпсэлъам къыхигъэщащ гъа-
вэ бэв кърахьэлIэжын щхьэкIэ агрохимие и 
лъэныкъуэкIэ щIыр зыхуэдэр къэпщытэным 
мыхьэнэшхуэ зэриIэр. 

Апхуэдэуи, мэкъумэшыщIэхэм респуб-
ликэм и унафэщIхэм фIыщIэ хуащIащ къэ-
рал дэIэпыкъуныгъэхэм зэрыщамыгъащIэм, 
къуа жэдэсхэм зэпымыууэ зэрызыкъыщIа-
гъакъуэм папщIэ. КъыжаIащ гъавэр уэм 
 щыхъума хъун щхьэкIэ абы зэрыпэщIэт 
Iэмэп сы мэхэмрэ Iэмалхэмрэ къуажэхэм 
 нэхъри зыщегъэубгъун, мелиорацэ лэжьы-
гъэм щIыналъэм зыщегъэужьын зэрыхуейр.

Сыжажэ Хьэсэнрэ Бахъсэн район адми-
нистрацэм и Iэтащхьэ Абрэдж Iэдибрэ ахэр 
 зыгъэпIейтейхэм ятеухуа я Iуэху еплъыкIэ- 
хэр къыжаIащ икIи къыхагъэщащ абыхэм 
ехьэ лIауэ унафэ щхьэхуэхэр зэрыщыIэр: ды-
зы хуэкIуэ илъэсхэм АПК-м зегъэужьынымкIэ 
программэм хыхьэ унэтIыныгъэ нэхъыщ-
хьэхэм ящыщщ ахэр. 

Гулъытэншэ хъуакъым дзэ Iуэху хэхахэм 
щы Iэхэм, псапащIэ Iуэхугъуэхэм хыхьэу, 
ерыс къы, щыгъын, техникэ, н.къ. хьэп шып-
хэмрэ продукцэмрэ мэкъумэш IуэхущIапIэ-
хэм щIэх-щIэхыурэ зэрыхурагъашэр. Райо-
ным и унафэщIым ахэр къыхуриджащ а лэ-
жьыгъэм пащэну, Хэкум и хъумакIуэхэм сыт 
и лъэныкъуэкIи зыщIагъэкъуэну, къуа жэ-
дэсхэм я псэукIэр егъэфIэкIуэным хэ лIы-
фIыхьыну, школхэм, сабий садхэм адэкIи 
ядэ Iэпыкъуну.

ЗэIущIэм и кIэухым ягъэлъэпIащ илъэс 
блэ кIам ехъулIэныгъэфIхэр къэзыгъэлъэгъуа 
мэкъумэшыщIэхэр.  УФ-м Мэкъумэш хозяй-
ствэмкIэ и министерствэм и щIыхь тхылъхэр 
иратащ мэкъумэш-фермер IуэхущIапIэхэм я 
унафэщIхэу Аб рэдж Мартинрэ Урчыкъуэ Хьи-
сарэ. КъБР-м Мэкъумэш хозяйствэмкIэ и ми-
нистерствэм и щIыхь тхылъхэр хуагъэфэ-
щащ Бахъсэн район администрацэм мэкъу-
мэшымкIэ и управленэм и лэжьакIуэ Хьэжы 
Зухрарэ «Голден сад» IуэхущIапIэм и унафэщI 
Уэртэн Хьэж му хьэмэдрэ. ЩIыпIэ адми-             
нистрацэм и щIыхь тхылъыр иратащ «Агро-
фирма-Э» КФХ-м и унафэщI Дыджэ Рэ-          
шад.

Абрэдж Iэдиб мэкъумэшыщIэхэм ехъуэ-
хъуащ гъэр яхуэугъурлыну, гъавэ бэв къра-
хьэлIэжыну, узыншагъэрэ дэрэжэгъуэрэ яIэ-
ну.

ХЬЭЩЫКЪУЕЙ  Олег.

КъБР-м Егъэджэныгъэмрэ 
щIэныгъэмкIэ и министерст-
вэм Егъэджэныгъэ IэнатIэм 
пэрытхэм я Iэзагъыр хэгъэ-
хъуэ нымкIэ зэпымыууэ ла-
жьэ и центрым Адыгэбзэм 
зе гъэу жьынымкIэ и лабора-
торэм гъэ къэс иригъэкIуэкI 
«Уна гъуэр анэдэлъхубзэм, 
хабзэм я хъумакIуэщ» рес-
публикэпсо зэпеуэр мэрем 
кIуам ще кIуэкIащ Налшык 
къалэм дэт Къалэн куэд ща-
гъэзащIэ республикэ гимна-
зием. 

ЗЭХЫХЬЭР къызэIуихащ 
икIи иригъэкIуэкIащ лабора-
то рэм и лэжьакIуэ Щоджэн  
Iэминат. 

- Ди анэдэлъхубзэм и къэ-
кIуэнум игъэгумэщI, адыгэб-
зэм и пщэдейр зи IэмыщIэ 
илъхэращ нобэрей зэпеуэм 

зыкъыщызыгъэлъэгъуэнухэр. 
Унагъуэм нобэ къалэнышхуэ  
и п щэ къыдохуэ. ЩIэблэм 
къы далъхуа бзэр, я адэш-
хуэхэм къащIэна хабзэхэр 
яхъу  мэнымкIэ, зрагъэу жьы-
ным хуэпабгъэу къэхъунымкIэ 
жэуаплыныгъэ зыхьыр уна-
гъуэ ращ. Хэт Iурызылъхьэнур 
анэ дэлъхубзэр ди сабий цIы кIу-
хэм? Хэт дезыгъэхьэхынур ди 
бзэ дахэмкIэ тха псысэ, усэ, 
хъыбар хьэлэмэтхэм? АбыкIэ 
дызыщыгугъыр, япэрауэ, адэ-
анэхэрщ, адэшхуэ-анэшхуэ- 
х эрщ, ди егъэджакIуэ лъапIэ-
хэрщ. Нобэ ди нэгу щIэкIынущ 
ди нэхъыжьыфIхэм ар къа-
зэрехъулIэм и щапхъэ зыб-
жанэ, - жиIащ Iэминат. 

Мы гъэм я унагъуэм илъ 
лъа пIэныгъэхэр зэпеуэм ща-
гъэлъэгъуэну къэкIуат: Нал-
шык къалэм и Iэдииху хьэблэм 

щыщ Щадхэ (ку рыт еджапIэ 
№26), Псыгуэнсу къуажэм 
дэс Мызхэ (курыт еджапIэ 
№3), Налшык щыщ Къазийхэ 
(курыт еджапIэ №31), Ис-
лъэмей къуажэм къи кIа 
Урысхэ (курыт еджапIэ №1), 
Старэ Шэрэдж жылэм щыщ 
Тхьэ зэплъхэ (курыт еджа пIэ 
№2), Къэрэгъэш жы лэм дэс 
Гувэжыкъуэхэ (курыт еджапIэ 
№2) я унагъуэхэр. 

Зэхьэзэхуэм и къэпщытакIуэ 
гупым хэтащ Къэбэрдей-
Балъ къэр къэрал университе-
тым Адыгэбзэмрэ литерату-
рэмкIэ и кафедрэм и егъэ-
джакIуэ, филологие щIэны-
гъэхэмкIэ кандидат УнэлIокъуэ 
Вячеслав (гупым и уна-
фэщIщ), «Адыгэ псалъэ» га-
зетым политикэмкIэ, жыла-
гъуэмрэ лъэпкъ IуэхухэмкIэ и 
къудамэм и унафэщI, АР-м, 

 КъБР-м щIыхь зиIэ я журна-
лист НэщIэпыджэ Замирэ, 
«Черкесский Ренессанс» жы-
лагъуэ зэгухьэныгъэм и тхьэ-
мадэ, Лэскэн районым ит 
курыт еджапIэхэм я уна фэщI-
хэм гъэсэныгъэмкIэ я чэнджэ-
щэгъухэм я лэжьыгъэр зэзы-
гъэуIу Жылэгъащтэ Хьэчим, 
«1 КъБР» телеканалым ады-
гэб    зэмкIэ и къудамэм и лэ-
жьакIуэ Щоджэн Лаурэ сымэ. 

Унагъуэхэр Iуэхугъуэ зыб-
жанэкIэ зэпеуащ. ЯпэщIыкIэ 
видео, сурэт теплъэгъуэхэр 
къри дзэу къэпщытакIуэ гу-
пым зрагъэцIыху, я унагъуэр, 
лъэпкъыр зэрыгушхуэхэр, 
къы  зытекIа нэхъыжьхэр, хаб-
зэу щызекIуэхэр утыку къра-
хьэ; упщIэ-жэуап Iыхьэм нэ-
хъыжьхэми нэхъыщIэхэми 
адыгэ хабзэм, IуэрыIуатэм, 
ли тературэм хащIыкIхэр наIуэ 

къыщащI, итIанэ дэтхэнэри 
дэзыхьэх Iуэхугъуэ дахэ гуэр 
творческэ Iыхьэм щагъэлъа-
гъуэ; «Нанэ и пхъуантэ» 
Iыхьэм адыгэ лъэпкъым ижь-
ижьыж лъандэрэ къыдекIуэкI 
гуфIэгъуэ дауэдапщэ гуэр 
утыкум кърахьэ. Абыхэм жы-
джэру хэтщ дадэ-нанэхэр, 
адэ-анэхэр, щIэблэр. Мызы-
гъуэгуми зэпеуэм хэтыну 
гупыж зыщIахэм ягъэлъэ-
гъуащ иджырей адыгэ уна-
гъуэхэм щекIуэкI гъэсэны-
гъэр, анэдэлъхубзэр къабзэу 
зэрагъэшэрыуэр, жьыи щIэи 
я акъыл зэтехуэу зы Iуэху зэ-
рызэдащIэфыр, адыгэ лъэп-
къым и тхыдэм, хабзэм, лите-
ратурэм, IуэрыIуатэм зэрыха-
щIыкIыр, щэнхабзэмрэ гъуаз-
джэмрэ зэраIэпэгъур.

(КIэухыр 2-нэ нап.).

Рэмэдан мазэ лъапIэр къызэрихьам хуэгъэза 
КъБР-м и Iэтащхьэ КIуэкIуэ Казбек и хъуэхъу

Бахъсэндэсхэм я хэлъхьэныгъэфIхэр

«Хэкум и зауэлIхэм я унагъуэхэм я комитет» жылагъуэ 
IуэхущIапIэм и Къэбэрдей-Балъкъэр щIыналъэ къудамэм 
иджыблагъэ Тэрч районым щригъэкIуэкIащ «Правомо-
биль» Iуэхур. Абы цIыхухэм Iэмал къаритащ дзэ прокура-
турэм, налог IэнатIэм, суд приставхэм я IуэхущIапIэм, воен-
коматым я лIыкIуэхэм яIущIэну, я упщIэхэр иратыну.

ЗЭIУЩIЭМ щытепсэлъыхьащ хъыбарыншэу кIуэдахэр 
къэлъыхъуэнымкIэ къадэIэпыкъун хуейм и деж къыщыщIэ-
дзауэ лIыхъужьхэм зэрызыщIагъакъуэ ахъшэмрэ щIы Iыхьэ-
хэмрэ зэрыратым щыщIэкIыжу. Къапщтэмэ, цIыху 24-м, чэн-
джэщ къудей мыхъуу, я гугъуехьхэр зэфIэхынымкIэ дэIэпы-
къуэгъу зэрахуэхъунур ягъэбелджылащ. 

Мыпхуэдэ зэхуэсхэр комитетым мазэ къэс районхэм щре-
гъэкIуэкI, а лэжьыгъэр и нэIэм щIэтщ IуэхущIапIэм и уна -
фэщI Алимовэ Аллэ.

Къыхэгъэщыпхъэщ «Хэкум и зауэлIхэм я унагъуэхэм я ко-
митет» жылагъуэ IуэхущIапIэм СВО-м щыIэ ди зауэлIхэм 
 хуашэ дэIэпыкъуныгъэхэри зэригъэхьэзырыр. 

Фигу къэдгъэкIыжынщи, мы комитетыр дзэ Iуэху хэхам 
 хэтхэм я анэхэмрэ щхьэгъусэхэмрэ защIэгъэкъуэным хуэ-
гъэзауэ 2022 гъэм и щэкIуэгъуэ мазэм къызэрагъэпэщауэ 
щытащ, ар ядиIыгъат УФ-м и Президент Путин Владимир. 
Иджы щIыналъэ къудамэхэр къэрал псом щыIэщ. Къэбэр-
дей-Балъкъэрым IуэхущIапIэр къыщызэIуахащ 2023 гъэм и 
гъатхэпэм. Абы и къалэныр зауэлIхэм я унагъуэхэмрэ зи бын 
зыфIэкIуэда анэхэмрэ ядэIэпыкъунырщ. УнэтIыныгъэ нэ-
хъыщхьэхэр - психологие, юридическэ дэIэпыкъуныгъэ еты-
нырщ, щIалэгъуалэ зэгухьэныгъэхэм ядэлэжьэнырщ, хэкупсэ 
Iуэхухэр егъэкIуэкIынырщ. 

2025 гъэм комитетым епхауэ къызэрагъэпэщащ «Уэ уи за-
къуэкъым» цIыхубз клубри. Мы зэманым ирихьэлIэу абы 
къызэщIиубыдащ СВО-м хэтхэм я анэ, щхьэгъусэ 84-рэ. Ахэр 
зы Iуэхум зэришэлIащ, сыт къэхъуми, зыр адрейм зыщIигъэ-
къуэну хьэзыру.

БАГЪЭТЫР  Луизэ.

«Уэ  уи  закъуэкъым»

Унагъуэ хъугъуэфIыгъуэхэр

Зэпеуэхэр

Я зэпыщIэныгъэр йофIакIуэ

АБХЪАЗ. Республикэм и лIыкIуэ гуп, 
хамэ къэрал IуэхухэмкIэ министр Бар-
циц Олег я пашэу, лэжьыгъэ Iуэху-                  
кIэ щыIащ Осетие Ипщэм икIи Парла-
ментым и унафэщI Маргиев Алан хуэ-
защ. 

Я КЪУЭШ щIыналъэм зэрырагъэблэ-
гъам, гуапэу къазэрыIущIам папщIэ хьэ-
щIэхэм фIыщIэ хуащIащ бысымхэм. Бар-
циц Олег къыхигъэщащ я парламентхэм я 
зэпыщIэныгъэм къэрал зэдэлэ жьэ-
ныгъэмкIэ мыхьэнэшхуэ зэриIэр. 

- Ди лъэпкъхэр дызэпыщIащ тхыдэм- 
кIэ, зэщIыгъуу гъуэгуанэ хьэлъэ къызэ д-
нэкIащ. Хуитыныгъэр дэ къытIэрыхьащ 
хэщIыныгъэшхуэ диIэу икIи абы папщIэ 
щытыкIэ хьэлъэхэм дыпхыкIын хуей 
 хъуащ. Ауэ, дэ а гугъуехьхэр къызэднэкIри, 
ди республикэхэр зэрыщхьэхуитыр 
 къед гъэлъытэн тхузэфIэкIащ. А гъуэгуа-
нэм дэ сыт щыгъуи дыщызэкъуэтащ, 
 къуэшыгъэр зыхэтщIэрэ зыр адрейм 
д иIыгъыу. Нобэ ди къэралхэм я зэныбжьэ-
гъугъэмрэ зэдэлэжьэныгъэмрэ жыджэру 
заужь. Ахэр я фIыгъэщ ди хэкухэм я уна-
фэщIхэм, - жиIащ Маргиевым. 

Автомашинэхэр ират

АДЫГЕЙ. Росреестрым и управленэу 
республикэм щыIэм ЦIыхубэ фронтым и 
щIыналъэ къудамэм и лIыкIуэхэм яри-
тащ дзэ Iуэху хэхам хэтхэр зыхуеину ав-
томашинэхэр, - къет жылагъуэ зэщIэхъе-
еныгъэм и пресс-IуэхущIапIэм. 

UAZ Patriot автомашинитI, Volkswagen 
Passat, Skoda Octavia зырыз яIэрыхьащ 
зауэлIхэм. Техникэр сыт и лъэныкъуэкIи 
тэмэмщ икIи къэгъэсэбэпыным хуэхьэ-
зырщ. 

 - ЦIыхубэ фронтыр зэпымыууэ яужь итщ 
зауэлIхэр зыхуейхэмкIэ къызэгъэпэ-

Ди къуэш республикэхэм щыным. Ахэр зэпымыууэ хуэныкъуэщ 
транс порт, техникэ зэмылIэужьыгъуэхэм. 
Мыхэр дзэ къалэнхэр зыгъэзащIэхэм я 
дежкIэ дэIэпыкъуэгъуфIщ. Адыгейм щыIэ 
ЦIыхубэ фронтым зэтеублауэ мы Iуэхур 
зэфIех икIи абы адэкIи пытщэнущ, - жиIащ 
республикэм щыIэ ЦIыхубэ фронтым и ис-
полкомым и унафэщI Горохов Юрий. 

Дамыгъэхэр хуагъэфащэ

КЪЭРЭШЕЙ-ШЭРДЖЭС. Республикэм 
и муфтий Эркенов Мухьэмэд Хаджи 
яхуэзащ СВО-м и ветеранхэмрэ абы къа-
лэнхэр щезыхьэкIхэмрэ, «Къэрэшей-
Шэрджэсым и лIыхъужьхэр» програм-
мэм хэтхэри ящIыгъуу.

АБЫ щызэхуэсахэр зэIухауэ тепсэлъы-
хьащ Хэкум къулыкъу хуэщIэным, къа-
лэным хуэпэжыным, апхуэдэуи дзэм хэт-
хэмрэ абыхэм я унагъуэхэмрэ защIэгъэ-
къуэным. Гулъытэ хэха игъуэтащ мы зэма-
ным зэкъуэтыныгъэм мыхьэнэшхуэ 
зэ  риIэм. 

ЗэIущIэм щратащ «За заслуги перед Ум-
мой Карачаево-Черкесской Республики» 
медалыр зыхуагъэфэщахэм. Ар къапэ- 
кIуащ дзэ къулыкъур  щагъэзащIэм къа-
гъэлъэгъуа лIыгъэм, хахуагъэмрэ къэмы-
лэнджагъэмрэ, апхуэ дэуи Хэкур хъу-
мэным, мамырыгъэмрэ зэIузэпэщы-
гъэмрэ  хуащIа хэлъхьэныгъэм.   

 
УЭРДОКЪУЭ Женя.

Дунейм
щыхъыбархэр

Абрэмывэрэ  пэт  зы  пIэм  илъкъым.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

Венгриер
арэзыкъым

Украинэр Евросоюзым 
 хагъэхьэнымкIэ мыа рэзы уэ 
къэуващ Будапешт. «Ар къэ-
хъумэ, зэгухьэныгъэр зэны-
къуэкъум хэхуэнущ, дэ 
апхуэдэ Iуэху къекIуэ кIы-
кIэм зыкIи дыхуейкъым», - 
жиIащ Венгрием хамэ 
къэрал Iуэхухэмрэ къэрал 
щIыб экономикэ зэпыщIэны-
гъэхэмкIэ и ми нистр Сийяр-
тэ Петер.

МИНИСТРЫМ жиIащ я 
къэралым и правительствэр 
яхъуэжмэ, венгрхэм ят нало-
гыр Киев дэIыгъыным зэры-
трагъэкIуэдэнур, нобэ уна-
фэщI къулы къур зыIэщIэлъ-
хэм апхуэдэ Iуэху зэрызэра-
мыхуэр. Ап хуэдэуи абы 
къы хигъэщащ Евросоюзым 
хэт къэралхэм ящыщ гуэрми 
Урысейр зэрытемыуар.

Венгрием и Правительст-
вэм къэралым и Парламен-
тым зыхуигъэзащ  Украинэр 
Евросоюзым хыхьэныр, ар 
дзэ зэгухьэныгъэ ящIыну 
яужь зэритыр зымыдэ резо-
люцэ къыхалъхьэну. 

Мэкъуауэгъуэм и 1-м 
щIадзэ

«2026 гъэм еджакIуэхэм я 
нэхъыбэм Зыуэ щыт къэрал 
экзаменхэр ятынущ обще-
ствознаниемкIэ, информа-
тикэмкIэ, биологиемкIэ. Мы 
гъэ еджэ гъуэм а предме-
тищым нэхъ щIэупщIэ яIэщ», 
- «Урысейр нобэ» дунейпсо 
мультимедийнэ пресс-цен-
трым щекIуэкIа зэхыхьэм ап-
хуэдэу щыжиIащ «Рособр-
надзор»-м и унафэщI Муза-
ев Анзор. 

ОБЩЕСТВОЗНАНИЕР къы-
хахащ цIыху 296447-м. Ар эк-
заменхэр зытынухэм я про-
цент 39,7-рэ мэхъу. Информа-
тикэр къыхахащ еджакIуэхэм 
я процент  21,7-м, биологиер 
процент 20,3-м. Абыхэм къа-
кIэлъокIуэ физикэмрэ хими-
емрэ. Къыхэгъэщыпхъэщ мы 
предметхэр нэгъабэ къы-
хэзыхахэм нэхърэ мы гъэм 
ахэр зытынухэр фIыуэ зэры-
нэхъыбэр. 

Зыуэ щыт къэрал экза мен-
хэм мэкъуауэгъуэм и 1-м 
щIадзэнущ. А махуэм яты -
нущ тхыдэр, литературэр, хи-
миер. 

Мазаем и 19, махуэку

Джейхэр хъумэным и 
 ду нейпсо махуэщ 

1954 гъэм СССР-м и Совет 
Нэхъыщхьэм и Президиумым 
и унафэкIэ Кърым областыр 
РСФСР-м хагъэкIри, Украи-
нэм иратащ. 

1949 гъэм къалъхуащ адыгэ 
макъамэдж Къардэн Юлие. 

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэшх къыщешхынущ. Хуабэр 
махуэм градуси 8 - 10, жэщым 
градуси 2 - 3 щыхъунущ.

 
Мазаем и 20, мэрем

ЦIыхухэр зэхуэгъэдэным и 
дунейпсо махуэщ 

1975 гъэм Хьэуам зыщы-
хъумэжынымкIэ дзэхэм я ма-
хуэр ягъэуващ.

1940 гъэм Налшык къалэм 
IэфIыкIэ щащI фабрикэ 
къыщызэIуахащ.

1897 гъэм къалъхуащ ады-
гей тхакIуэ Теувэж Хьэбиб. 

1935 гъэм къалъхуащ меди-
цинэ щIэныгъэхэмкIэ доктор, 
КъБКъУ-м и про фес сору 
щыта Гъащтэ Абдул. 

1942 гъэм къалъхуащ компо-
зитор, УФ-м гъуазджэ хэм кIэ 
щIыхь зиIэ и лэжьа кIуэ, КъБР-м 
и цIыхубэ артист, Къэбэрдей-
Балъкъэрым и Къэрал сау-
гъэтым и лауреат, жылагъуэ 
лэжьа кIуэ ХьэIупэ ДжэбрэIил. 

1951 гъэм къалъхуащ гене-
рал-лейтенант, экономикэ 
щIэныгъэхэмкIэ кандидат, 
Москва и Адыгэ Хасэм и тхьэ-
мадэ, «Адыгейм и щIыхь» ме-
далыр зрата Дзыбэ Мусэ. 

1952 гъэм къалъхуащ Адыгэ 
Республикэм, КъБР-м щIыхь 
зиIэ я артисткэ Бжэ Iумых 
 Барисэт. 

1979 гъэм къалъхуащ «Iуа-
щхьэмахуэ» журналым жэуап 
зыхь и секретарь, «Адыгэ пса-
лъэ» газетым и къудамэм и 
редактор Истэпан Залинэ. 

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэфIу щыщытынущ. Махуэм 
хуабэр градуси 8 - 9, жэщым 
щIыIэр градус 0 - 3 щыхъунущ.

Дыгъуасэ
Къэбэрдей-Балъкъэрым 

къыщалъхуащ сабий 30. 
Абыхэм ящыщу 11-р хъы-
джэбз цIыкIущ, 19-р щIалэщ. 
Мазаем зэрыщIидзэрэ щIы-
налъэм дунейм къы щы-
техьащ сабий 448-рэ, илъэ-
сым и пэщIэдзэм щегъэжьауэ 
1243-рэ.

ХъыбарегъащIэ
2026 гъэм мазаем и 25-м сыхьэт 11.00-м деж, Къэбэрдей-

Балъкъэр Республикэм и прокурорымрэ Къэбэрдей- 
Балъкъэр Республикэм и хьэрычэтыщIэхэм я хьэкъым 
къыщхьэщыжынымкIэ Уполномоченнэмрэ мы щIыпIэм: 
Нал шык къалэ, Кулиевым и цIэр зезыхьэ проспект, 16, зэ-
гъусэу цIыхухэр къыщрагъэблэгъэнущ, хьэрычэт лэжьыгъэ 
мащIэмрэ курытымрэ езыгъэкIуэкIхэм хабзэкIэ къалъыс я 
 хуитыныгъэхэр хъума зэрыхъунумрэ я Iуэху зэрыдагъэкIы-
нум рэ тепсэлъыхьын папщIэ. 

Телефонхэр: 8(8662)40-20-48, 42-29-05, 40-48-60

УФ-м и Президентым и 
унафэкIэ къэралым 2026 
гъэр Урысейм и лъэпкъхэм я 
зэкъуэтыныгъэм и илъэсу 
щагъэуващ. Мыхьэнэ зиIэ а 
жэрдэм щIагъуэм лъэп-
къыбэр зэгурыIуэрэ зэдэ-
Iуэжу зэдэгъуэгурыкIуэным, 
я зэхуакум пщIэ дэлъу 
къызэдекIуэкIыным нэхъа-
пэ зэрыщымыIэр къегъэ-
лъагъуэ.

ЩIЭНЫГЪЭЛIХЭМ къызэ-
ралъытэмкIэ, ЩIы хъурейм 
лъэпкъ минитIым къыще-
гъэжьауэ минитхум нэс щоп-
сэу. Бжыгъэр пыухыкIауэ 
щIы щымытым щхьэусыгъуэ 
иIэщ. Зы бзэм лъэпкъ зэ-
мылIэужьыгъуэхэр ирипсэ-
лъэн кIэ, бзэ зыбжанэр зы 
лъэпкъым анэдэлъхубзэу 
Iурылъу къекIуэкIынкIэ хъу-
нущ. А щытыкIэм зи лъэпкъ 
щIэжыр зэщхьэщыкI жыла-
гъуэхэр тыншу къыхэбгъэщы-
ну Iэмал къыуитыркъым. Ду-
нейр бей зыщIыр абы тет 
лъэпкъхэм я анэдэлъхубзэ-
хэм рэ щэнхабзэ зэмылIэу-
жьыгъуэхэмрэщ: цIыхухэр я 
гупсысэкIэмкIэ зэрощIэ, щэн-
хабзэ хъугъуэфIыгъуэхэмкIэ 
зохъуажэ, нэхъ гъунэгъу зэ-
хуохъу.

«ИпэжыпIэкIэ, фызэрыщIэн 
икIи фызэрыцIыхун папщIэ, 
цIыхухъурэ цIыхубзу, лъэпкъ-
рэ жылагъуэу фыкъэзгъэ-
щIащ…», - щыжеIэ Тхьэм ФIы-
цIагъэ ЛъапIэм, лъэпкъхэм я 
зэхуаку дэлъ зэхущытыкIэхэм 
хуэсакъыну къыхуриджэу. 
Адыгэхэми зэгурыIуэмрэ зэ-
ныбжьэгъугъэмрэ Iэджэ фIы-
гъуэ нэхърэ зэрынэхъыфIыр 
къызыхэщ IуэрыIуатэ куэд 
яхъумащ, а еплъыкIэри я 
лъэпкъ хабзэхэми хаухуэнэ-
фащ. Къапщтэмэ, Кавказым 
щыпсэу лъэпкъхэм дунейр 
зэмыщхь зыщI жылагъуэ 
гъэщIэгъуэнхэр зэрыщыIэр, 
абыхэм гъунэгъу захуэщIауэ 
зэгъэцIыхуныр, яхэлъ фIыр 
къыхахыу зыхэлъхьэныр я 
зэхэщIыкIым къотIасэ. Зы 

 щапхъэ къэтхьынщ: адыгэ 
кхъуейр дуней псом щыцIэ-
рыIуэщ. Кхъуейм и махуэр 
щагъэлъапIэм, ар зищIысыр 
къэзыщIа зэщхьэгъуситI Бра-
зилием къикIри, зыгъэ Адыгэ 
Республикэм къэкIуауэ щы-
тащ. Кхъуейм и фIыгъэкIэ 
абыхэм къацIыхуащ ар зи 
шхыныгъуэ лъэпкъри, абыхэм 
я щэнхабзэри. Иджы илъэ-
сищ хъуауэ ахэр ди щIыпIэм 
къокIуэ, нэхъ гъунэгъуу дыз-
рагъэцIыху.

Иджыри нэгъуэщI зы щап-
хъэ. «Щхьагъышрэ кIахэ-
пхъурэ», - жиIащ пасэрейм, 
адыгэшрэ адыгэ цIыхубзрэ 
нэхъ дахэ щымыIэу къри-
гъэкIыу. Ар ди лъэпкъ еплъы-
кIэми, гъунэгъухэри абыкIэ 
арэзы къыддэхъуащ. Адыгэ 
бзылъхугъэм и дахагъым 
уэрэдхэр траусыхьащ, адыгэ-
шым и бэшэчагъымрэ и фIа-
гъымрэ тхыдэжьхэр хузэхалъ-
хьащ. Тыркухэм адыгэхэм я 
гугъу щащIкIэ, зэгурыIуэр 
щытепщэ, нэхъыжьымрэ нэ-
хъыщIэмрэ я увыпIэр щыуб-
зыхуа, хабзэ къыщекIуэкI уна-
гъуэ зэращIыр занщIэу къы-
хагъэщ. Ар зи фIыщIэр 
цIыхубзращи, куэд хущIокъу 
адыгэхэм къахэкIа бзылъху-
гъэр гъащIэ Iэпэгъу ящIыну. 
Апхуэдэурэщ цIыхухэмрэ 
лъэпкъхэмрэ зэрызэрыщIэр, 
гъунэгъу зэрызэхуэхъур.

Къэбэрдей-Балъкъэрым и 
щIыдэлъху лъэпкъитIым - 
адыгэхэмрэ балъкъэрхэмрэ - 
къищынэмыщIауэ, иджыри 
лъэпкъи 100-м щIигъум къа-
хэкIахэри щопсэу. Къапщтэ-
мэ, ди щIыналъэр къэралым 
и нэхъ лъэпкъыбэ хэгъэгухэм 
ящыщщ. Сыт дэ дызэ зыпхыр, 
сыт гъунэгъу ды зэ хуэзыщIыр? 
ХьэтIохъущокъуэм и жыг ха-
дэр псоми ди зэхуэдэ зы-
гъэпсэхупIэу зэрыщытра? 
Лъэпкъ къафэхэмрэ пшына-
лъэхэмрэ псоми зэрыт-
фIэфIра? Адыгэ лэкъумымрэ 
 балъкъэр хъыршынымрэ зы-
ми зэрыхэдмылъхьэра? Мис 
апхуэдэ упщIэхэр зыхуигъэу-

выжри, Къэбэрдей-Балъкъэ-
рым щIыналъэ Iуэхухэр зе-
гъэкIуэнымкIэ и центрым пэ-
хуэ щIэ хьэлэмэт къыхилъ-
хьащ. «Зэкъуэтыныгъэм и 
тхы дэхэр» - аращ зэреджэр а 
жэрдэмым, ди щIыпIэм щы-
псэу лъэпкъхэм мы Iуэхум теу-
хуауэ яIэ хъыбархэмрэ гукъэ-
кIыжхэмрэ зэхуэзыхьэс гукъэ-
кIым.

КъытщIэувэ щIэблэхэм 
деж кIэ псоми ди зэхуэдэ лъа-
пIэныгъэхэр зэхэщIыкIыгъуэу 
икIи гурыIуэгъуэу нэхьэса 
 хъун папщIэ, пэхуэщIэм и 
къы дэкIыгъуэ къэс унагъуэ-
хэм я хъыбар щхьэхуэхэр къи-
гъэлъэгъуэнущ, лъэпкъ къэс 
и макъыр, и дунейр, и щэнха-
бзэр къызытещыж теплъэ-
гъуэхэр къитынущ. «Зэкъуэ-
тыныгъэм и тхыдэхэм» къа-
гъэлъэгъуэнущ ди щIына-
лъэм щыпсэу дэтхэнэ зыри 
адрейм зэремыщхьыр, гъэ-
щIэгъуэн куэд зэрыкъуэлъыр, 
зыми хуэмыдэ щэнхабзэ 
зэрызэрихьэр. Сыт хуэдизу 
зэщхьэщымыкIми, ахэр зэре-
шалIэ лъэпкъыбэ хэкум къы-
зэрыщыхъуам, абы хуаIэ 
фIылъагъуныгъэм.

- Къэбэрдей-Балъкъэрыр 
ща пхъэ дахэ ирокъу лъэп-
къыбэ гъащIэр зэрыбейр икIи 
зэрыгуащIафIэр къэбгъэлъэ-
гъуэну. Ди тхыдэхэмкIэ дэ 
наIуэ къэтщIыну дызыхуейр 
ди щхьэм хуэдгъэфащэ лъа-
пIэныгъэм хуэдэ къыдбгъэ-
дэсхэм зыхедгъащIэу дыкъы-
зэрыгъуэгурыкIуэрщ, ар анэ 
быдзышэм хэлъу ди щыIэны-
гъэм хэпщIауэ дыкъызэ ре-
кIуэкIырщ. «Гъунэгъурэ гъуэн-
шэджрэ», - жаIэ. Псалъэ-
жьым зэпигъэува Iуэхугъуи-
тIым къаIуатэ щыгъын 
лIэу жьыгъуэр щIыфэм лъэIэ-
су зэрыппэгъунэгъум ещхьу, 
дэтхэнэ зы гъунэгъури лъытэн 
зэрыхуейр. Ар лъэпкъ щэнха-
бзэщ, аращ къэралми дызы-
хуиунэтIыр. Ди фIэщ мэхъу 
къыхэтлъхьа жэрдэмыр куэ-
дым гунэс зэращыхъунур, - 
жеIэ КъБР-м щIыналъэ Iуэху-
хэр зегъэкIуэнымкIэ и цен-
трым и унафэщI КIэдыкIуей 
Мадинэ.

Жэрдэмым и къыдэкIыгъуэ 
псори Центрым интернетым 
щиIэ напэкIуэцIхэм хэти щи-
лъагъуну Iэмал иIэщ.

ШУРДЫМ  Динэ.

Узэкъуэтмэ,
улъэщщ

(КIэухыр.
ПэщIэдзэр 1-нэ нап).

Къапщтэмэ, зэхьэзэхуэм и 
мурад нэхъыщхьэр адыга-
гъэм къызэщIиубыдэ къалэн 
псори адыгэ унагъуэм деж 
къызэрыщежьэр гъэлъэгъуэ-
нырщ. Адыгэм я зэхэтыкIэм, 
хэкум лъагъуныгъэу хуаIэм, 
нэмысым, хабзэм, тхыдэм 
щIэблэр щыгъуэзэнымкIэ 
жэуаплыныгъэ нэхъыбэ зы-
хьыр унагъуэр зэрыарар нэ-
рылъагъу ящIащ а махуэм. 

Лъэпкъ махуэшхуэр екIуу 
къызэIуахащ Мыз Хьэжмурат 
игъасэ «Псыгуэнсу» къэфа-
кIуэ гупым. 

Япэу утыкур хуит зыхуащIар 
Налшык къалэм и Iэдииху 
хьэблэм къикIа Щадхэ я уна-
гъуэ дахэрат. Адэ-анэм я гъу-
сэу адыгэ фащэкIэ зэщы-
хуэпыкIауэ утыкум къихьащ 
пщащэ зэкIужищымрэ дэлъху 
нэхъыщIэ цIыкIумрэ. Адэ-
анэр щэнхабзэм и лэжьакIуэу 
зэрыщытыр плъагъуу, бэрэ-
банымрэ пхъэцIычымрэ 
 яIыгъщ, адэ шыпхъум адыгэ 
пшынэр егъэбзэрабзэ. Пхъу-
рылъху цIыкIуитI яIэти, абы-
хэм унагъуэр нэхъри ягъэб-
жьыфIэрт. Щадхэ езыхэм я 
унагъуэм щхьэкIэ зэхалъхьа 
уэрэдыр жаIащ, гъуэрыгъуэу-
рэ зым адрейм и гугъу къыт-
хуищIурэ зыкъыдагъэцIы-
хуащ. Хьэжмуратрэ Марьянэ-
рэ лъэпкъкIэ джылахъстэ-
нейщ, абыхэм я бынхэм 
бгъэ далъхьэфащ гъэсэны-
гъэ екIурэ адыгэбзэ шэры уэ-
рэ. Анэм и гъуапэр пхъум и 
джанэщ жыхуаIэрати, Марья-
нэ ипхъухэм адыгэбзэ къаб-
зэкIэ къызыхэкIа лъэпкъым и 
къежьапIэри, тхыдэри, езы-
хэм я зэхэтыкIэри жаIэжащ, 
адэжьиблым я цIэр къриIуащ 
я къуэ закъуэ, гъэфIэн цIыкIуу 
яIэ Данияр. Пщащэхэр фIыуэ 
еджауэ, гъащIэм лъэ быдэкIэ 
хэувауэ щытмэ, Данияр спор-
тым зэрыдихьэхыр жаIащ 
абыхэм икIи республикэ, щIы-
налъэ зэхьэзэхуэхэм къыщи-
хьа дамыгъэ, саугъэт хуэдэ-
хэм зригъэщIагъуэу пIэрэ 
жыпIэу, утыкум къыздрихьат 
щIалэщIэм. Псори зэгъусэу, 
акъыл зэхэдзэ ящIу пэлъэ-
щащ къуажэхьхэр къэщIэн-
ми, псалъэжьхэр зэпыгъэу-
вэнми, IуэрыIуатэм щыщ 
пычыгъуэр зыщыщымрэ зи 
псалъэмрэ гъэнэхуэнми. 
Творческэ Iыхьэм щынэсым 
нанэмрэ къуэрылъху-пхъу-
рылъхухэмрэ я зэхуаку дэлъ 
зэхущытыкIэр, нанэм и пса-
лъэ Iущхэр щIэблэм зэрызэ-

халъхьэм, пасэрей гъэсэны-
гъэмрэ нобэрей дунейте-
тыкIэмрэ зэрызэмыщхьыр 
къыхэщу теплъэгъуэ ягъэлъэ-
гъуащ, уэрэдкIэ яухыжу. Зэ-
пеуэм и зы Iыхьэм «Гу-
щэхэпхэ» дауэдапщэр утыку 
кърахьауэ арати, пшынэрэ 
макъамэкIэ гъэнщIауэ, «хьэ-
щIэхэр щыкуэду» ирагъэкIуэ-
кIащ икIи абы ехьэлIа хабзэ 
псоми къызэхуэсахэм гу 
лъра гъатэу ягъэлъэгъуащ. 

АдэкIэ утыкур хуит зыхуа-
щIа Мызхэ ягъэхьэзырар уна-
гъуэ жыпхъэм икIри, лъэпкъ-
псо зэхыхьэ хъуат. Мызхэ я 
нысэ, Псыгуэнсу дэт курыт 
школ №3-м пэщIэдзэ класс-
хэр щезыгъаджэ Каринэ 
 щIыгъут журналист цIэрыIуэ 
Мыз Ахьмэдрэ лъэпкъым и 
къы дэкIуэтей щIэблэмрэ. 
Къуа жэм щапIар, къыщы-
хъуар адрейхэм къахэщу 
къысщохъу. Ахьмэд Мызхэ я 
лъэпкъ Iуэхур иригъэжьащ, 
хъуэхъу дахэкIэ къызэхуэса-
хэм захуигъэзащ. Абы иужь-
кIэ къэпсэлъа ныбжьыщIэхэм 
бзэ шэрыуэкIэ зыкъыдагъэ-
цIыхуащ. Каринэ лъэп къым и 
шыфэлIыфэр, и тхьэмадэ 
 Iумахуэхэр, щIэныгъэлIхэр, 
 Хэку зауэшхуэм и ветеранхэр, 
цIыху цIэрыIуэхэр, лъэпкъы-
цIэр фIыкIэ зыгъэIуу IэнатIэ 
зэмылIэужьыгъуэхэм пэрыт-
хэр щыдигъэцIыхум экраным 
къридзэу игъэхьэзыра теп-
лъэ гъуэр щIэщыгъуэт. Уна-
гъуэ хэм щахъума сурэ тыжь -
хэр, траха видеохэр игъэ -
бейрт нейросеткIэ ящIа 
иджы рей теплъэхэм. Зы 
 фильм псо къагъэлъэгъуа 

хуэдэу нэрылъагъуу, гурыIуэ-
гъуафIэу а Iыхьэр утыку къра-
хьащ. 

Каринэ гурэ псэкIэ цIыкIу-
хэм ядэлэжьэн зэрыфIэфIыр, 
Мызхэ сабий акъылыфIэ 
 къазэрыщIэхъуэр къигъэлъэ-
гъуащ упщIэ-жэуап Iыхьэми. 
Къызэхуэсауэ хъуар дэзыхьэ-
хар Мыз Инессэ цIыкIу нарт 
эпосым щыщу «Нарт Сосры-
къуэ япэу хасэм зэрыхашар» 
пшыналъэ кIыхьыр зэ къы-
щымыуэу гукIэ зэрыжиIарщ. 
Ар адыгэ щIыгужьым и куры-
купсэм иту къыпщигъэхъурт и 
щIыбагъым адыгэ вагъуэ 
пщыкIутIыр зи дамыгъэ 
лъэпкъ пщыкIутIым я цIэр 
 зы тет ныпхэр къэфакIуэхэм 
зэ рыщаIыгъым. Нанэ и 
пхъуан тэри бейуэ къахущIэ-
кIащ Мызхэ. Каринэ жиIэжащ 
адыгэ бзылъхугъэм зэрихьэ 
хабзэхэр, абы утыкум щы-
зэпкърихащ адыгэ цIыхуб-
зым и IэлъэщI зэтелъхьэкIэм, 
щхьэц зэщIэкъуэкIэм, фащэ 
щыгъым, щитIагъэ пыIэм и 
теплъэм абы и статусыр къы-
зэригъэлъагъуэр, нэгъуэщI 
куэди. 

ЦIыхубзхэр зэрымыгуащIэ-
мащIэр, лъэкIыныгъэ къызэ-
рымыкIуэхэр зэраIэр хьэкъ 
пщащIырт Къазийхэ я зэанэ-
зэпхъухэм. Нанэ Заретэ, анэ 
Аленэ, абы и пщащэ щэныфIэ 
цIыкIухэм лъэпкъыр зэры мы-
иным, ауэ адыгагъэкIэ, гуа-
пагъэкIэ куэдым къазэ ры-
хэщым, я унагъуэм илъ ха-
бзэхэм къытхутепсэлъыхьащ. 
Усэ, уэ рэд, хъуэхъу псалъэ 
 дахэ куэд щыжаIащ абыхэм 
утыкум икIи упщIэхэм я жэ-

уапхэр гъэхуауэ иратащ. Гу-
щэхэпхэр щагъэлъагъуэм, 
Заретэ жи Iащ унагъуэм сабий 
къахэ хъуамэ, зэран къыхуэ-
хъункIэ хъунухэр ягъэщтэн 
папщIэ, фоч ягъауэу зэры-
щытар, гущэр къызыха-
щIыкIыр, сабийр япэу зэрыха-
пхэр, нэ гъуэщI хэри. А псори 
щекIуэкI утыкур адыгэ жьэ-
гум и теп лъэр иIэу зэрагъэпэ-
щати, пща щэ цIы кIум гущэр 
щы щIиупскIэм жиIа гущэкъу 
уэрэдри екIупст.

Зы адэ-анэм я бын зэ-
рылъхузэрыпIыр зэгурыIуэрэ 
зэдэIуэжу зэрыпсэум и нэ-
щэнэт Урысхэ я унагъуэр. Да-
хэу зэщыхуэпыкIауэ утыкум 
къихьат унагъуэм я жьан-
тIэдэс нанэр, абы и ныситIыр, 
я бынхэр я гъусэу. Урыс 
унэцIэр зэрихьэу Ислъэмей 
унагъуэ 70 зэрыдэсыр, лъэп-
къым и къежьапIр, дохутыр-
хэр, спортсменхэр, цIыху щэ-
джащэ куэд зэраIэр жаIащ 
нысэхэу Светланэрэ Маринэ-
рэ, абыхэм я сабий Iущхэм. 
Нанэм и жыIэр тIу ямыщIу 
зэрагъафIэр, фIыуэ зэралъа-
гъур хьэкъыу утыкум зэдитащ 
ахэр. УпщIэр къэщIэн хуеймэ, 
я нэхъыжьым ечэнджэщыжу, 
жанагъ ягъэлъэгъуэн хуеймэ, 
нэхъыщIэхэр япэ ищу, акъыл 
зэтеубыдакIэ нысэхэм Iуэхур 
зэфIахыу апхуэдэт. УнэтIыны-
гъэ псоми IэпщIэлъапщIагъ, 
акъыл жанагъ, зэфIэкI телъы-
джэхэр къыщагъэлъэ гъуащ. 
Гущэхэпхэ дауэдапщэр зэ-
рырагъэкIуэкIар адрейхэм 
емыщхь ищIат я нанэм. Ар 
зэфIигъэкIыху, абы псалъэ 
пэжрэ Iущагъыу жиIар зэхэ-

зыха я нэхъыщIэхэр гъуэгу за-
хуэ тету, ехъулIэныгъэхэр зы-
Iэ рагъэхьэу зэрыпсэунум шэч 
хэлъкъым. 

Тхьэзэплъхэ Ислъамрэ За-
линэрэ я унагъуэр, республи-
кэр мыхъуу, къэрал псом ща-
пхъэу щыбгъэлъагъуэ хъу-
нущ. ЕгъэджакIуэ унагъуэм 
къихъуэ щIалищымрэ пщащэ 
щIыкIафIэ цIыкIумрэ утыкум 
щагъэлъэгъуа гъэсэныгъэ 
къудейр зимыуасэ щыIэ-
къым. Я зыIыгъыкIэ къудейм 
къыбжиIэрт абы я унагъуэм 
илъ хабзэмрэ гъэсэныгъэм-
рэ. Экраным къридзэ теплъэ-
гъуэхэр псалъэкIэ щIигъэ-
быдэжу Залинэ унагъуэм и 
зэхэтыкIэмрэ къекIуэ кIы кIэм-
рэ дигъэцIыхуащ. Нэхъыжь-
хэм я щапхъэр нэхъыщIэхэм 
я гъуазэу къызэрыгъуэгуры-
кIуэр наIуэ ищIырт, абыхэм я 
адэжьхэм хуащI пщIэм, я цIэ, 
я лIыгъэ, я зэфIэкI ящIэжу 
щIэблэм зэрыбгъэдалъхьэм. 
Тхьэзэплъ унэцIэр къызы-
текIам, ахэр щыпсэу хэгъэ-
гухэр, къэралхэр, абыхэм 
 къахэкIа цIыху щэджащэхэм 
тепсэлъыхьа нэужь, къэкIу-
хьын щIэзыдзагъащIэ, бы-
ным я нэхъыщIэ Сэлим цIыкIу 
лIэужьиблкIэ зэIэбэкIыжри, 
адэшхуэхэм я цIэр къриIуащ. 
Зэпеуэм и адрей Iыхьэхэми 
щыжыджэрт адыгэ фащэхэр 
зыщыгъ сабийхэмрэ адэ-
анэмрэ. Зэщхьэгъусэхэм я 
бын акъылыфIэхэм къащIащ 
упщIэу къыхуагъэувам я жэ-
уапхэр. Зэанэзэпхъум сабийр 
гущэм зэрыхапхэ хабзэхэр 
ягъэлъэгъуащ, Щоджэн-
цIыкIу Алий итха гущэкъу 

уэрэдыр макъ дахэкIэ жиIащ 
Лалинэ. Анэм пхъур зыхуэ-
IэкIуэлъакIуэн хуейхэм хуи-
гъасэмэ, адэм къуэхэр зыхуэ-
набдзэгубдзаплъэу щытып-
хъэхэр ярегъащIэ. Тхьэзэплъ 
Ислъам и къуэхэм яригъэ-
лъагъу, яригъащIэ щIыкIэу 
утыкум щикъутащ Iэнэ хъу-
рейм тет щхьэ щIэлъэны-
къуэр, абы теухуауэ щыIэ хаб-
зэр щIалэщIэхэм ягуригъэ-
Iуащ. ФащэкIэ зэщыхуэпыкIа 
щIалэхэм адэм и псалъэр 
зэрызэхалъхьэр, анэм и гу-
лъытэр зэрагъэлъапIэр, шып-
хъум зэрыхуэгумащIэр, щIэ-
ны гъэм зэрыхуэнэхъуеин-
шэр, адыгагъэм зэрыщIа-
пIыкIар дагъэлъэгъуащ а ма-
хуэм. Хэбдзыну зы яхэмылъу 
утыкум зэдитащ адыгагъэр 
зи псэлъэкIэ, зекIуэкIэ къу-
дейм къыхэщ унагъуэр. 

Гувэжыкъуэхэ я унагъуэм 
я нанэр, анэр, пщащэмрэ 
щIалэмрэ утыку кърахьар 
адыгэ хэм я зэхэтыкIэ екIумрэ 
гъэ сэныгъэ дахэмрэт. Уна-
гъуэм лъакъуибгъу щIэтщ 
жы хуаIэ рати, пщащэ цIыкIум 
къызэ хуэсахэр щигъэгъуэ-
защ я унагъуэм щIэсхэм, эк-
раным къридзэ сурэтхэм 
тепсэ лъы хьурэ. Ахэр фIы 
дыдэу хуэ хьэзырт акъыл жа-
нагъыр къыщалъытэ Iыхьэм. 
Я къалэнхэм фIы дыдэу 
пэлъэща нэужь, гъуазджэм, 
щэнха бзэм зэрыпэмыIэщIэр 
наIуэ ищIу, хъыджэбзым уэ-
рэд жиIащ. ЩIопщакIуэ дауэ-
дапщэр щагъэлъагъуэм, абы 
пыщIа хабзэ псори жаIащ, 
нанэм езым игъэжьа тхъу-
рыжь лъагэхэр щIэупщIа -  
кIуэ гъуэмылэу яIыгъыу, а 
Iуэхум пыщIа псори дагъэ-
лъэгъуащ, джэгу дахи ира-
щIэ кIащ. 

А дахагъэ псом кIэлъыплъа 
къэпщытакIуэхэм я Iуэхур 
тыншу щытакъым. Ауэ зэпеуэ 
щыхъукIэ, дэтхэнэ унагъуэми 
игъэлъэгъуа зэфIэкIым теу-
хуа бжыгъэхэр ягъэуващ, 
текIуахэр щагъэлъэпIэну 
пшыхь щхьэхуэу ирагъэ кIуэ-
кIынущ. Къыхэгъэщыпхъэщ 
дэтхэнэ унагъуэми гулъытэ 
хэха зэрыхуэщIыпхъэр, ады-
гагъэм къызэщIиубыдэ псо-
ми зэрыщыгъуазэр, щIэблэм 
бзэ шэрыуэ зэраIурылъыр. 
Унагъуэ умыхъуу къуажэ 
 ухъункъым, жеIэ адыгэ пса-
лъэжьым. Апхуэдэхэр диIэху, 
лъэпкъри къэралри щыIэ-
нущ, заужьынущ.  

КЪЭБАРТ  Мирэ. 
Сурэтхэр

Къарей  Элинэ  трихащ.

Унагъуэ хъугъуэфIыгъуэхэр

КъБР-м щыIэ Курп лъага-
пIэхэм щрагъэ жьащ рес-
публикэм илъэс къэс щра-
гъэкIуэкI «Эстафета памя-
ти» Iуэхур. Ар Хэку за-
уэшхуэм ТекIуэныгъэ Иныр 
къызэрыщытхьрэ илъэс 81-
рэ зэрырикъум траухуащ. 
Iуэхур Тэрч районым щра-
гъэжьауэ республикэ псом 
щекIуэкIынущ накъыгъэм и 
9-м пщIондэ.

IУЭХУР щаублэ щIыпIэр 
зэрымыщIэкIэ къыхахатэ-
къым. 1942 гъэм и бжьыхьэм-
рэ щIымахуэмрэ километр 22-
рэ зи кIыхьагъ гъунапкъэр ди 
зауэлIхэм яхъумат, Орджони-
кидзэ кIуэну зи мурад бийр 
щызэтраIыгъэу. Абдежщ, 
1943 гъэм и щIышылэм ще-
гъэжьауэ, ди республикэр 
 хуит къащIыжын щыщIадзар. 
А текIуэныгъэм я гъащIэ 
 халъхьат цIыху миниблым 
щIигъум. Абыхэм зэрахьа лIы-
гъэр лъагапIэм и щыгум тет 
фэ еплъ мывэм къыщыхэIу-
щIыкIащ.

Зэхыхьэм хьэщIэ лъапIэхэр 
хэтащ: «Пашэхэм я зэщIэхъе-
еныгъэ» урысейпсо жылагъуэ 
зэгухьэныгъэм и правленэм и 
унафэщIым и къуэдзэ Яновэ 
Ксениерэ Урысей Федерацэм 

и ЛIыхъужь, «Юнармия» уры-
сейпсо сабий-ныбжьыщIэ 
дзэ-хэкупсэ жылагъуэ зэщIэ-
хъееныгъэм и штаб нэ-
хъыщхьэм и унафэщI Головин 
Владиславрэ. 

Тэрч районым и щIыпIэ ад-
министрацэм и Iэтащхьэ 
 Хъущт Аслъэнбий, КъБР-м 
щIалэгъуалэм я IуэхухэмкIэ и 
министр Лу Азэмэт, жылагъуэ 
зэгухьэныгъэхэм я лIыкIуэхэм, 
дзэ Iуэху хэхам и ветеранхэм, 
республикэм и щIалэгъуалэм 
я гъусэу, удз гъэгъахэр 
 фэ еплъым тралъхьащ, хэкIуэ-
дахэм папщIэ дакъикъэкIэ 
щыму щытащ. Георгий и 
 лентIыр а махуэм иратащ 
 Прохладнэ районым.

«Эстафета памяти» Iуэхур 
щIэблэхэм я зэпыщIэныгъэм 
и дамыгъэ хъуащ. Мы гъэми 
лентIыр къыщрахьэкIынущ 
республикэм и район, къалэ 
псоми, иужьу ар щекIуэкIынур 
Налшык къалэрщ. «Мы Iуэхум 
Къэбэрдей-Балъкъэрым щы-
псэухэр зэкъуегъэувэ, Хэку за-
уэшхуэм и лIыхъужьхэм пщIэ 
хуащIу. Метр 81-рэ хъу, геор-
гий и лентIыр район 13-м зэIэ-
пахынущ, фIыщIэмрэ лIы-
гъэмрэ я дамыгъэу», - къыхи-
гъэщащ Яновэ Ксение.

БАГЪЭТЫР  Луизэ.

ФIыщIэм и дамыгъэ

Ахъшэ-
мыр
(хэщ-

хьэжыр)
ЖасырМахуэхэр

Пщэдджы-
жьыр 

(нэ щIыр 
щыщIидзэр)

Дыгъэр
къыщы-
къуэкIыр

05.18
05.27 
05.25 
05.24 
05.22 
05.21 
05.19 
05.17 
05.16 
05.14 
05.12 

05.11 
05.09 
05.07 
05.06 
05.04 
05.02 
05.01 
04.59 
04.57 
04.55 
04.54 
04.52 
04.50 
04.48 
04.46 

04.45 
04.43 
04.41 
04.39

Шэджа-
гъуэр

12.30
12.30 
12.30 
12.30 
12.30 
12.29 
12.29 
12.29 
12.29 
12.29 
12.29 

12.28 
12.28 
12.28 
12.27 
12.27 
12.27 
12.27 
12.26 
12.26 
12.26 
12.26 
12.26 
12.25 
12.25 
12.25 

12.24 
12.24 
12.24 
12.23

06.58
06.57 
06.55 
06.54 
06.52 
06.51 
06.49 
06.47 
06.46 
06.44 
06.43 

06.41 
06.39 
06.37 
06.36 
06.34 
06.32 
06.31 
06.29 
06.27 
06.25 
06.24 
06.22 
06.20 
06.18 
06.16 

06.15 
06.13 
06.11 
06.09

Ичын-
дыр

15.21
15.22 
15.23 
15.24 
15.25 
15.26 
15.27 
15.28 
15.29 
15.30 
15.32 

15.33 
15.34 
15.35 
15.35 
15.36 
15.37 
15.38 
15.39 
15.39 
15.40 
15.41 
15.41 
15.42 
15.43 
15.44 

15.44 
15.45 
15.46 
15.46

17.43
17.44 
17.45 
17.46 
17.48 
17.49 
17.50 
17.52 
17.53 
17.54 
17.56

17.57 
17.58 
17.59 
18.01 
18.02 
18.03 
18.04 
18.06 
18.07 
18.08 
18.09 
18.11 
18.12 
18.13 
18.14 

18.16 
18.17 
18.18 
18.19

Мазае
18, бэрэжьей
19, махуэку
20, мэрем
21, щэбэт
22, тхьэмахуэ
23, блыщхьэ
24, гъубж
25, бэрэжьей
26, махуэку
27, мэрем
28, щэбэт
Гъатхэпэ
1, тхьэмахуэ
2, блыщхьэ
3, гъубж
4, бэрэжьей
5, махуэку
6, мэрем
7, щэбэт
8, тхьэмахуэ
9, блыщхьэ
10, гъубж
11, бэрэжьей
12, махуэку
13, мэрем
14, щэбэт
15, тхьэмахуэ

16, блыщхьэ
17, гъубж
18, бэрэжьей
19, махуэку

19.23
19.24 
19.25 
19.26 
19.28 
19.29 
19.30 
19.32 
19.33 
19.34 
19.36

19.37 
19.38 
19.39 
19.41 
19.42 
19.43 
19.44 
19.46 
19.47 
19.48 
19.49 
19.51 
19.52 
19.53 
19.54 

19.56 
19.57 
19.58 
19.59

Гу зылъытапхъэ: НэщIикIыж хьидыр зыхуэзэ махуэр Рэмэданым
и кIэм яубзыхунуращи, зэхъуэкIыныгъэ иIэнкIи хъунущ.

Рэмэданым и
нэмэз щIыгъуэхэр

Къэдэр жэщ

Мэкъумэш  университетым
Дунейм цIыхуу тетыр расэ зэ-

мылIэужьыгъуэу зыщ хьэщIедз: 
европеиднэ, негроиднэ, монго- 
л оиднэ, американоиднэ, австра-
ло-веддоиднэ, къинэмыщIхэри. 
Дэтхэнэри иджыри къудамэ зы-
щыплIу зэщхьэщокIыж. Ауэ, цIы-
хур хужьмэ, лъагэмэ, и нэкIур 
бгъуэмэ, натIэ лъагэмэ, и нэпкъ-
пэпкъыр къишарэ и жьэпкъыр 
хуэпсыгъуэмэ, пэ къуаншэмэ, нэ 
фIыцIэрэ щхьэц фIыцIэмэ, абы 
щхьэкIэ европеиднэ расэ, е «кав-
касионскэ тип» жаIэ. ИкIи цIыху 
хужьу дунейм тетыр къызыте-
хъукIыжахэр лъэхъэнэ жыжьэ 
гуэрым Кавказым икIыу, дунейм 
зытраубгъуауэ аращ, генетикхэм 
зэрыжаIэмкIэ.

 
КАВКАСИОНСКЭ типым хеу-

быдэ куржыхэр, осетинхэр, лезгин-
хэр, къэрэшейхэр, ингушхэр, ады-
гэхэр, европей цIыху хужьхэр, къи-
нэмыщIхэри. КIэщIу жыпIэмэ, 
лъэпкъ 50-м нос ахэр. 

Бзэм утепсэлъыхьми, Кавка-
зым щыпсэу лъэпкъхэм я бзэр ин-
доевропей, тырку, кавказыбзэ 
 жи Iэу зэхэлъщ. Индоевропейм 
ироп салъэ осетинхэр, армянхэр, 
хьэмшэрийхэр. Кавказыб зэхэм - 
куржыхэр, адыгэхэр, абазэхэр, ин-
гушхэр, шэшэнхэр, авархэр, 
лезгинхэр. Тыркубзэм - азербай-
джанхэр, балъкъэрхэр, къэрэшей-
хэр, къумыкъухэр, нэгъуейхэр, 
тыр кухэр. 

Кавка зым щыпсэу лъэпкъ ма-
щIэхэм щхьэж и тхыдэ, бзэ, блэкIа 
яIэжщ, зыкIи зэщымыщу. Ауэ, сыт 
ДНК-генеалогием жиIэр абы те-
ухуауэ? Хэт ахэр къызытехъукIар? 
Ахэр сыткIэ зэгухьэрэ? 

Илъэс мин бжыгъэ ипэкIэ Кав-
казым щыпсэуа лъэпкъхэм я 
 щэнхабзэр къэзыгъэлъагъуэ 
кхъэлъахэ зэмылIэужьыгъуэхэр 
щIы пIэ-щIыпIэкIэрэ къыщагъуэ-
тыж. Абыхэм нэхъыжь дыдэу яхэ-
тыр кавказ ищхъэрэ культурэращ 
(ди лъэхъэнэм илъэс мини 6500-
5500-кIэ узэIэбэкIыжмэ щыIар). 
Нобэрей Адыгеймрэ Къэ  рэшей-
Шэрджэсымрэ нэхъыбэу къыща-
гъуэтыж мы щэн хабзэм и щIэин-
хэр. Ар тIэкIу-тIэ кIуурэ мейкъуапэ 

Зэман кIэщI дыдэм къриу-
быдэу цIыхум зиужьащ. 
Илъэс мин бжыгъэкIэ къи-
кIуа гъуэгуанэракъым зи 
 гугъу сщIыр… Къэрал зыб-
жанэ щIым щыщ щащIа 
ЕтIуа нэ дунейпсо зауэм 
укъы дэбжэмэ, зы лIэщIы-
гъуэ иримыкъум къриу бы-
дэу цIыхухэм щIэрыщIэу я 
щIыналъэхэр яухуэжщ, 
хьэр шым лъатэщ, интерне-
тыр къагупсысри, ЩIым и 
купщIэм къыщыщIэдзауэ, 
нэгум къыхущIэмыгъэхьэ 
Уахэ жыжьэм нэс я зэхуа-
кум дэлъ куэдыр яджащ. 

А ПСОМИ ухэплъэжмэ, 
 гъэ щIэ гъуэныщэщ интерне-
тымрэ ар зэрылажьэ щIы-
кIэмрэ. 

Африкэ Ипщэм щыпсэур 
Аляскэм тесым и пащхьэ 
итым хуэдэу щепсэлъэф, ви-
део жыпхъэкIэ щызэрылъа-
гъуф, хэти ущыкIэлъып-
лъыф, сыт хуэдэ Iуэхугъуэм 
теухуауи узыхуей дыдэр да-
къикъэ бжыгъэкIэ къыщыб-
гъуэтыф лъэхъэнэщ дыщы-
псэ ур. ЩIэныгъэ лэжьыгъэ 
пхыдгъэкIын папщIэ, япэм 
илъэс бжыгъэкIэ библиотекэ-
хэм дыщIэсу, тхылъ щэ бжы-
гъэхэр щIэдджыкIыу щыта-
мэ, иджыпсту ар къэухь Iэ-
рыщIым зы дакъикъэкIэ хьэ-
зыру уи пащхьэ кърелъхьэ. 

Пэжщ, апхуэдэ програм-
мэхэр нэгъабэ «гупсысэу» 
зэрыщытамрэ, иджы дыдэ 
ятхахэм я лэжьэкIэмрэ шурэ 
лъэсрэ я зэхуакущ. Ахэр нэхъ 
Iущ мэхъу, дэфтэр хъума-
пIэхэмрэ библиотекэхэмрэ 
щIэлъ тхылъ мелуан бжы-
гъэхэр бжыгъэм хуагъа-
кIуэурэ, щIэ зимыIэ интерне-
тым иралъхьэ, къэухь Iэры-
щIым щхьэ куцI гъуэзэджэ 
къыхузэрагъэпэщ нэхъей. 

Апхуэдизу гугъу ехьу, гъа-
щIэ псо трагъэкIуадэурэ ди 
япэ ита еджагъэшхуэхэм зэ-
хуа хьэса щIэныгъэ хьэзырыр 

Илъэс мин бжыгъэкIэ ди япэ итахэр 
кIэлъып лъащ щIыуэпсым, къэкIыгъэхэм, 
удзхэм - ахэр цIыхум епхьэлIа нэужь сэбэп е 
зэран зэрыхуэхъум. Ауэрэ къэунэхуащ 
цIыхубэ медицинэр. Нобэ фармацием ищIэ 
хущхъуэгъуэ мин бжыгъэхэм, дауи, пасэрей-
хэр пэжыжьэт, ауэ узыфэ шынагъуэхэм 
зэрызыщахъумэ, зэрызагъэхъуж Iэмалхэм 
щыгъуазэт. 

НОБИ, цIыхум и зыужьыгъуэм, щIэныгъэр и 
лъабжьэу зэхалъхьа иужьрей хущхъуэ нэхъ 
лъапсейхэр зыпэмылъэщ узыфэ куэд ягъэ-
хъуж удз хущхъуэкIэ. Къыхэгъэщыпхъэщ, удз 
хущхъуэ зэпхьэлIэн ипэкIэ дохутырым ечэн-
джэщын зэрыхуейр. Зыщывмыгъэгъупщэ 
цIыхухэр псори зэрызэхуэмыдэр, зым и хущ-
хъуэр адрейм и щхъухьу къыщIэкIынкIэ зэ-
рыхъунур. КъызэрыгуэкI удзым цIыхум аллер-
гие къритынкIэ мэхъу, емызэгъыу. Нэхъ шы-
нагъуэжырщи, аллергием деж къыщымыу-
выIэу, цIыхум и тхьэмбылыр игъэбэгрэ, 
мы  бэуэфу дакъикъэ бжыгъэкIэ лIэнкIэ шы-
нагъуэщ. Аращи, цIыхум хуатха хущхъуэр ма-
щIэ-мащIэурэ зы тхьэмахуэкIэ зрихьэлIэн 
 хуейщ, къезэгърэ къемызэгърэ къыгурыIуэн 
папщIэ. И щIыфэр къригъэлъэлъмэ, и нэпсыр 
къыщIигъэжмэ, жьы къыпригъэубыдмэ, и 
щхьэр игъэуназэмэ, игъэузмэ, зыгуэркIэ къе-
фыкIыу гу лъитэмэ, а хущхъуэр емызэгъыу 
аращи, зрихьэлIэ хъунукъым. Апхуэдэ зэхъуэ-
кIыныгъэхэр цIыхум къылъыкъуэмыкIмэ, 
 етIуанэ тхьэмахуэм щыщIэдзауэ зэрыхуатхам 
тету зрихьэлIэ хъунущ. 

•Лъакъуэм хуэш къыхыхьэреймэ, пщэд-
джыжьымрэ пщыхьэщхьэмрэ лъэгум ли-
моныпс щахуэри, лъэпэд хуабэ щатIэгъэж. Ар 
псыIагъэр гъущыху щагъагъ. ТхьэмахуитIкIэ 
зрахьэлIэ. 

•ЦIыхум стресс иIэмэ, джэдгын грамми 5-м 
псы къэкъуалъэ литр ныкъуэ щIакIэри, и 
щхьэр тепIауэ дакъикъэ 40-кIэ щагъэт. Уп-
щIыIужа нэужькIэ Iыхьи 3-4-уэ ягуэшри, псори 
зы махуэм къриубыдэу ираф. Тхьэмахуэм 2 - 3 

нэхърэ нэхъыбэрэ уефэ хъунукъым. 
•Пневмониер (тхьэмбыл узыфэ) хьэкIэ ягъэ-

хъуж. Хьэ стэчаным шэ литр щIакIэри, зы 
сыхьэт хуэдизкIэ ягъавэ, цIыкIу дыдэу ешэ-
хауэ. Сыхьэт зэрыдэкIыу, хьэр мафIэм къытра-
хыж, язри, шэм тхъу е фо хэлъу йофэ пщтыр 
щIыкIэ. Термосым иту зепхьэ хъунукъым, шэр 
фIэIунущ. 

•Сабийр ныбажэ хъуамэ, ар псынщIэу 
къызэрывгъэувыIэным яужь фит. Сыт щхьэкIэ 
жыпIэмэ, кIуэцIыр кърилъэсыкIа нэужь мыу-
выIэж ныбажэм цIыхум псы фIегъэкIуэд. 
Дызэрыщыгъуазэщи, цIыхум и Iэпкълъэп-
къым псыуэ щIэтым и проценти 10 чэму щыт-
мэ, малIэ. Ныбажэм и хущхъуэгъуэщ прун-
жыр. Прунж лошкIэшхуэм псы стэчани 6 - 7 
щIакIэри, ягъавэ. Хьэзыр хъуа нэужь языжри, 
стэканым и Iыхьэ щанэурэ сыхьэтитI къэскIэ 
сабийр ирагъафэ. 

•Жьэжьейхэмрэ тхьэмщIыгъумрэ мывэ ири-
мыщIэн папщIэ балыджэ фIыцIэм и псыр 
къыщIахури, бжэмышхышхуэ зырызурэ ма-
хуэм 3 йофэ.

•ЦIынагъэхэр тхъуий (гречкэ) хьэжыгъэкIэ 
ягъэхъуж.

•ЩIыфэ уз зэмылIэужьыгъуэхэр (къищэща, 
къиткIуэткIуа, бэгум ищта) зэрыджэкIэ ягъэ-
хъуж. ЗэрытщIэщи, щIыфэ узхэр кIэтIийм еп-
хащ. Абы къыхэкIыу, зэрыджэ пIытIа бжэмы-
шхыш хуи 2-м псы къэкъуалъэ стэкан щIыдо-
кIэри, сыхьэти 4-кIэ щыта нэужь, дофэ. Абы 
къищынэмыщIауэ, зэрыджэ пIытIар къищэ-
щам, къиткIуэткIуам щыдохуэ. 

•Пэм лъы къыщиудауэ, яхуэмыгъэувыIэмэ, 
зы лимоным и Iыхьэ плIанэм и псымрэ уксус 
бжэмышх цIыкIурэ псы стэканым хакIэри, ар 
пэкIэ драшей, щхьэр яIэтри, жьэкIэ бауэу да-
къикъи 2 - 3-кIэ щос. Абы къыдэкIуэу натIэм 
щIыIэ гуэр тралъхьэ. 

•Тэмакъ узым (ларингит, ангинэ, фарингит) 
сэбэп хуохъу жэгундэпсыр. Жэгундэр зэрат-
хъун щIым щIагъэкI, и псыр къыщIакъузыкIри, 
уксус бжэмышх цIыкIу хакIэж. Ар махуэм 5 - 6 
тэмакъым ирагъэжыхь. 

IэмалыщIэхэр Iэгъэбэгум хуэдэу «щыкI» 
Японием иджыблагъэ щагъэунэхуащ уэз-
дыгъэ къызэралэжь пье зоэлектрэ лъэ-
гухэр. Токио и уэрамхэм уриплъэмэ, зы 
жэщ-махуэм къриубыдэу цIыху нэхъыбэ 
дыдэ щы зэблэкIыу иIэр Сибуя гъуэгу 
зэхэкIыпIэрщ. Абы ирадза плиткэхэм цIы-
хур щытеувэкIэ, уэрамыр къэзыгъэ нэху 
уэздыгъэ къилэжьу жаIэ. 

КЪЫЗЭРАХУТАМКIЭ, мы уэрамым тет све-
тофорыр  удзыфэу къыщыблэкIэ, цIыху мини 
3-м нэсым зэуэ гъуэгур зэпаупщI! Вокзал нэ-
хъыщхьэр зытет уэрамыр сытым дежи зэщIо-
вэ, нэщIу зэи плъагъу нукъым. Ар къалъытэри, 
щIэныгъэлIхэм къыхалъхьащ ап хуэдиз цIыху 
зэблэкIым къы зэщIагъэхъае гуащIэр фейдэ 
пылъу къэбгъэсэбэп хъуну. Апхуэдэу, плит-
кэхэм зэ хуахьэс цIыхухэр щызекIуэкIэ къа-
пкърыкI кинетикэ къарури, уэрамым уэзды-
гъэрэ рек ламэ къаблэу тетыр егъэ лажьэ. 

Зи гугъу тщIы Iэмалым экономикэ и лъэны-
къуэкIэ фейдэуэ пылъыр дяпэкIэ къаб жыну 
аращ. Илъэс зыбжанэкIэ кIэлъыплъа нэужь, 
плиткэхэм текIуэдар къилэ жьыж-къимы-
лэжьыжыр къахутэнурэ, фейдэ пылъмэ, 
элект рокъару къызэралэжь Iэмал къызэры-
гуэкIхэр цIыху хэм IэщIыб ящIынкIэ хъунущ. 

Японием и щIэныгъэлIхэм жаIэ Сибуя ира-
лъхьа плиткэхэр щIыуэпсым зыкIи зэран 
зэрыхуэмыхъур. Сыту жы пIэ мэ, хэкъутыкIар 
зэпхъуэкI  мыхъумэ, нэгъуэщI гуныкъуэгъуэ 
пылъынукъым мы Iэмалым: ахэр зэрылэжьэн 
гъэсы ныпхъэ улъыхъуэнукъым,  гъуэз щхъухь 
къыпех жыпIэу уигъэгузэвэнукъым, кIэрыху-
бжьэрыху къыпыкIынукъым. ЦIыху нэхъыбэ 
щызекIуэху, уэрамыр нэхъыфIу къигъэнэхуну 

КIуэкIуэ В.М. и цIэр зезыхьэ Къэбэрдей-Балъкъэр 
къэрал мэкъумэш университетым ГастрономиемкIэ 
институт къыщызэIуахыну лэжьыгъэхэр ирагъэ-
кIуэкI. Студентхэр туризм IэнатIэмрэ хьэщIагъэмрэ 
пыщIа IэщIагъэхэм абы щыхурагъэджэнущ. Япэ 
еджакIуэхэр 2027 гъэм къащтэну траухуащ. 

ПЭХУЭЩIЭР ягъэзэщIэнущ Сыбыр къэрал универ-
ситетым (СФУ) и гъусэу. Нэгъабэ и жэпуэгъуэм лъэ-
ныкъуитIым зэгурыIуэныгъэхэр зэращIылIащ, «АПК-м 
IэщIагъэлIхэр хуэгъэхьэзырын» лъэпкъ пэхуэщIэм и 
Iыхьэу, курыт щIэныгъэ зэрырат Iэмалхэр егъэ фIэ-
кIуэным хуэгъэпсауэ лажьэ къэрал программэм 
 КъБКъМУ-р хыхьа нэужь. 

Мэкъумэш университетым и пэшхэр институтыщIэм 
хуагъэхьэзыр иджыпсту. СФУ-мрэ КъБКъМУ-мрэ я 
лIыкIуэхэр Налшык къалэм щызэпсэлъащ абы теу-              
хуауэ. 

Сыбыр къэрал университетым ГастрономиемкIэ и 
 институтым и директор Горенский Алексей зэрыжиIам-
кIэ, щIыналъэм и туризм индустрием зегъэужьыным, 
хьэщIагъэм пыщIауэ щыIэ иджырей технологиехэмрэ 
инфраструктурэмрэ къэгъэсэбэпыным хуэунэтIауэ 
 кърахьэжьа пэхуэщIэм мыхьэнэ ин яIэщ. Ар ядиIы-              
гъащ КъБР-м Курортхэмрэ туризмэмкIэ и министер-
ствэм икIи ягъэзащIэ КъБР-м и Iэтащхьэм и унафэ-          
кIэ. 

ПэхуэщIэр хуэунэтIащ республикэм и туризм IэнатIэм 
а унэтIыныгъэм хуэгъэза щIэныгъэ зыбгъэдэлъ IэщIа-
гъэлIхэр хуэгъэхьэзырыным. 

ХЬЭЩОКЪУЭ Алыдж. 

Бэджыхъым дилъэхъащ

щызэхуэхьэса интернетым, 
цIыхум и пIэкIэ «гупсысэу», 
лэжьэн щIидзагъэххэщ. Про-
изводствэр IэмэпсымэкIэ 
къы  зэгъэпэщарэ, а Iэмэп сы-
мэхэр  компьютерым пыщ Iа-
уэ лажьэмэ, - жэмыр къиш-
мэ, гъэшыр зэрихьэмэ, щэ-
кIыр иджмэ, ибзрэ идыжмэ, 
пщафIэмэ, гущхьэдэс хуэ-
мейуэ, машинэхэр езыр-езы-
ру зекIуэжмэ, - цIыхур сыту 
ищIыжыну ЩIы хъурейм?! 
Iэпщэ къарум и закъуэкъым, 
щэнхабзэми гъуазджэми хэ-
Iэ бащ цIыхум къигъэщIами, 
хьэрхуэрэгъу къыхуэхъужа 
къэухь IэрыщIыр. 

Псалъэм папщIэ, GPT-
chat-м сурэт ищIын хуейуэ 
унафэ хубощI. А сурэтым 
къи щын хуейр зищIысыр, 
зытеухуар, сыт хуэдэ жанрым 
тету тхауэ щытыпхъэми кIэ-
щIу жыбоIэри, цIыхур тхьэма-
хуэ зэхуакукIэрэ зэлэжьыну 
теплъэгъуэр секунд бжыгъэм 
етх. Апхуэдэщ макъамэмрэ 
ли тературэмрэ я Iуэхури. Ит-
хым и закъуэ мыхъуу, игъэ-
зэщIэжауэ, уэрэд хьэзыр уи 
пащхьэ кърелъхьэ. 

А псоми ущегупсыскIэ, 
умы  шынэн плъэкIыркъым… 
Меларди 8 ирикъуащ цIы ху-
хэм я бжыгъэр. Языныкъуэ 

къэралыгъуэхэм щыпсэур 
яфIэмащIэу, лъэпкъ Iуэху 
ящIри, лъхугъэм зэрыхагъэ-
хъуэн Iэмалхэр къыхалъхьэ. 
АтIэми, нэхъапэм заводхэм, 
фабрикэхэм цIыху мин бжы-
гъэхэр щылажьэу щытамэ, 
абыхэм я лэжьыгъэр залы-
мыгъэкIэ ягъэгупсысэ Iэмэп-
сы мэхэмкIэ яхъуэжри, псэ 
зыIутхэр лъэныкъуэ ирагъэ-
защ. Лэжьыгъэншэхэм я 
бжы гъэм хэхъуащи, мэзэш, 
къы зыхуигъэщIар къагуры-
мыIуэжу, псантхуэ уз зэмы-
лIэужьыгъуэхэр къалъы-
къуокI. Пособиерэ сабий ахъ-
шэрэ зыхуагъэувхэр куэдыIуэ 
хъуащи, нэхъ мащIэм зэры-
ратын Iэмал лъыхъуэу, илъэс 
къэс хабзэхэр яхъуэж. Посо-
биеми къыпыхуауэ лэжьыгъэ 
зымыгъуэтхэм я псантхуэ 
узыр нэхъ хьэлъэ мэхъу. Ара-
ми, «фыбагъуэ, дымащIэщ» 
жызыIар къэралыр аракъэ?! 
Къалъхуахэм я къэкIуэнум 
къэухь IэрыщIыр хэзыблари 
аракъэ? 

Ауэ щыхъукIэ, пшэ фIы-
цIэжьу уэгум щоуфэразэ зы 
упщIэ - псори къэухь Iэры-
щIым щытIэщIихакIэ, сыт я 
натIэ хъунур апхуэдиз цIы-
хум?

Лъэпкъхэр  къызытехъукIар

щэнхабзэм (ди лъэхъэнэм илъэс 
мини 5200-4300-рэ ипэкIэ) къыхо-
хьэж. Мы щэнхабзэм и щIэинхэр 
гъуэгу псыгъуэ кIыхьу тенджыз 
ФIыцIэм къыщыщIэ дзауэ Шэшэн 
Республикэм нэс къыпхокI. 

Мыбдеж къыхэгъэщыпхъэщ, зы 
щэнхабзэр къезыхьэжьа лъэп-
къым къыкIэлъыкIуэр пищэж мы-
хъуу, нэгъуэщI щIыпIэ жыжьэхэм 
къикIа лъэпкъ къыхыхьэу зэры-
щытар. Кавказ щэнхабзэхэм ап-
хуэдэу хамэхэр щэ къыхэIэбащ. 
Псалъэм папщIэ, илъэс мини 
7000-6500-кIэ узэIэбэкIыжмэ, Ме-
сопотамием, КъуэкIыпIэ Гъунэ-
гъум, Анатолэм къикIыу цIыху куэд 
къэIэпхъуауэ щытащ Кавказым. 
ИщхъэрэкIэ, Поволжьем, къикIыу 
индоевропеибзэкIэ псалъэ, Iузэв-
днепр культурэ, RIb гаплогупыр 
зезыхьэ эрбинхэр къэ кIуащ. 
ИужьыIуэкIэ, илъэс мини 4600-
4500-кIэ узэIэбэкIыжмэ, къэбан 
щэнхабзэр нобэкIэ зэрыт щIэм 
хуэдэу зэтезыухуа, индоевропеиб-
зэкIэ псалъэ, RIa гаплогупыр 
зезыхьэ лъэпкъыр къэIэп хъуащ. 

Абыхэм лIахэр зэрыщIалъхьэ 
щIы кIэр зэщхьтэкъым, аращ щэн-
хабзэ зырыз зэрыщыщыр къызэ-
ращIа щIыкIэри. Кхъэм къыща-
гъуэтыжа хьэдэ къупщхьэхэм я 
 ДНК-р яджа нэужь къахутащ мей-
къуапэ щэнхабзэм ипэкIэ щыIа 
лъэпкъым я цIыхухъухэр эрбину 
зэрыщытар, RIb ген зэрахьэу. Ахэр 
ищхъэрэкIэ къикIат. ИужьыIуэкIэ 
къэунэхуа мейкъуапэ щэнхабзэр 
къэзыгъэщIа цIыхухэр арий расэм 
щыщт, RIa ген зэрахьэт, езыхэри 
Месопотамием къикIат. 

RIa зезыхьэхэр иджыпсту Герма-
ниер зытет щIыпIэм щыпсэуащ, 
абыхэм я хьэдэ щIэлъхьэкIэмрэ 
мейкъуапэ щэнхабзэр зей, Кав-
казым щыпсэуа лъэпкъхэмрэ я 
 дауэдапщэхэр зэщхьт - я лъа-
къуэхэр ныбэм щIэупщIарэ, джабэ 
ижьым телъу хьэдэр щIалъхьэрт. 
Хьэдэр щIыбым телъу щIэзылъ-
хьэу щытар сыт хуэдэ лъэпкъми 
наIуэкъым, ауэ ахэр G2a е J2 гап-
лотипыр зезыхьэу щыта лъэпкъ 
гуэру хуагъэфащэ. 

Кавказым лъэпкъ зэмылIэу-

жьыгъуэ куэд щыпсэуауэ, ауз-
хэм лъэпкъ зэщымыщхэр дэсу, я 
бзи,  я хабзи щхьэхуэу къыпщо-
хъу. Ауэ ДНК-генеалогием теу-
хуауэ ар  пэжкъым. Кавказым 
щыпсэу лъэпкъыгъуэ бжыгъэн-
шэхэр къы зы техъукIар лъэпкъ 
зытIущщ. 

Дауэ-тIэ, псалъэм папщIэ, 
лъэпкъ зытIущым 150-рэ къазэ-
рытехъукIынур жыпIэмэ, абы и 
жэуапри генеалогием хэлъщ. 
ЦIыхухъум и митохондриальнэ 
ДНК-м и ныкъуэм езыр-езыру зе-
хъуэж, нэгъуэщIу жыпIэмэ, «му-
тацэ» къыщокIуэкIри, абы и щIэб-
лэр лъэпкъыщIэу къэунэхункIэ 
 мэхъу! А мутацэхэри генетикэм и 
хабзэ гуэрхэм тету къокIуэкI. 

Гаплотип жиIэмэ, хромосомыр 
зэрызэхэлъ геным и ухуэкIэ жиIэу 
аращ. Абы къегъэлъагъуэ лъэп-
къы гъуэхэр къызытехъукIыжа па-
сэ рей лъэпкъ нэхъыщхьэм и ныб-
жьыр. Псалъэм папщIэ, G2aIaI 
гаплотипыр куржыхэм, осетинхэм, 
адыгэхэм, абазэхэм яIэщ. Абы 
 къокI мыхэр къызыхэкIар зы 
пасэрей лъэпкъыжьу зэрыщытыр. 
Процент бжыгъэкIэ къыубжмэ, 
куржыхэм ейр - 32-рэ, осетин-ди-
горхэм - 55-рэ, осетин-иронхэм - 
72-рэ, абазэхэм - 27-рэ, адыгэм 14 
 мэхъу. Зэ рытлъагъущи, процент 
бжыгъэкIэ хэт нэхъ мащIэщ, хэти 
нэхъыбэщ. Ауэ абы къикIыркъым, 
псалъэм папщIэ, осетин-иронхэр 
нэхъ лъэпкъ къабзэу, атIэ, мы 
лъэпкъхэр къызытехъукIа я адэ-
жьыр  Осетием нэхъ кIасэу къэкIу-
ауэ, геныр иджыри «зэIащIэну» 
хунэсакъым жиIэу аращ. Арамэ, 
Кавказым ис лъэпкъхэм уахэп-
лъэжмэ, адыгэр псом нэхърэ нэ-
хъыжьу, пасэрей зэман жыжьэм 
адэжьым япэу къытехъукIа 
лъэпкъ ри арауэ жыпIэ хъунущ. 
Адыгэр къызыте хъукIыжа лъэп-
къым и ныбжьыр къахутащ гене-
тикхэм - илъэс 11500-рэ ирокъу! 

Генеалогием щынэхъыщхьэр 
бжы гъэхэракъым, атIэ, къахутэ 
пэжыращ. КъедбжэкIа псори зэ-
хуэпхьэсыжмэ: Кавказым щыпсэу 
лъэпкъыгъуэ бжыгъэн шэхэр 
лъэпкъ зытIущым къатехъукIащ; 
адыгэ лъэпкъыр псом нэхърэ нэ-

хъыжьщ; ар къызытехъукIа лъэп-
къыр ди лъэхъэнэм илъэс мини 
7-6-кIэ ипэкIэ Месопотамием 
къикI ри, мыбы къэIэпхъуащ; абы 
ипэ IуэкIи илъэс мини 5-кIэ Месо-
потамием щыпсэуащ. 

Нобэрей адыгэхэр, зэрыгурыIуэ-
гъуэщи, лъы зэхэлъадэ бжыгъэн-
шэхэм я бынщ, адрей лъэпкъхэми 
хуэдэу. НобэкIэ ди гаплогуп нэ-
хъыщхьэхэр G2a2, G2aI, RIa жы-
хуиIэхэращ. 

Урыс лъэпкъыр къызытехъукIам 
нэхърэ зэгурымыIуэныгъэ нэ-
хъыбэ къызэрыкIа щыIэу къы щIэ-
кIынкъым жаIэ. МГУ-мрэ Гарвар-
дымрэ я профессор Клесов Анато-
лэ абы теу хуауэ и Iуэху еплъыкIэр 
мыращ:

- А упщIэм и жэуапыр зыми 
ищIэркъым. Сыт щхьэкIэ жыпIэмэ, 
лъабжэ зырыз зиIэ лъэпкъыгъуэ 
бжыгъэншэу зэхэлъщ нобэрей 
урысыр. Ауэ хьэкъыр зыщ - урыс-
хэри, белорусхэри, украинхэри, по-
лякхэри къызытехъукIар славянхэ-
ращ. Славянхэр гаплогупи 3-у зэ-
хэлъщ. Ауэ, а щым ящыщу тепщэр 
RIa къудамэращ. ЕтIуанэ гупыр 
12a-ращ. Процент бжыгъэкIэ 15 - 
20 ирокъу. А гаплогупыр нэхъыбэу 
здэщыIэр Сербие, Хорватие, 
Босние, Словение, Черногорие, 
Македониеращ. Ещанэ пкъыгъуэу 
урысым яхэлъыр - NIcI-ращ (Лит-
вам, Латвием, Эстонием щыто-
пщэ). Урысхэм процент 14 тхэлъщ. 
«Урысым уесэбауэмэ, тэтэр къы-
щIэщынущ» жаIэурэ, адрей 
лъэпкъхэр къытщIонакIэ, ауэ ари 
пэжкъым. Уеблэмэ, тэтэрхэм уры-
сылъ нэхъыбэу яхэтщ. Монгол 
лъэужь тхэмылъыххэуи жыпIэ 
 хъунущ. RI гупым хиубыдэ къуэ-
кIыпIэ славянхэр арий расэм и 
щIэблэу къалъытэ. Урысхэр къыз-
диIэпхъукIар дэнэ жыпIэмэ, «къа-
бзэу» къалъытэ къуэкIыпIэ урыс-
хэр Балканым къиIэпхъукIри, три-
польскэ археологие щэнхабзэр 
 къагъэщIащ. Урысхэмрэ украин-
хэмрэ я хромосомхэр бджымэ, 
зэщыщщ, зыкIи зэщхьэщымыкIыу. 
Пэжщ, Львов NIcI гупыр къыхохьэ. 
Езы украин генетикхэм я къэ-
хутэныгъэхэр пцIыщ, абыхэм 
жаIэр щIэныгъэм къезэгъыр-
къым. 

ЗекIуэм къыпкърыкI къарур къагъэсэбэп

аращ. Ауэ, жыпIэнуракъэ, плиткэхэр лъап-
сейщ, ар зэрылажьэ щIыкIэр зэтеухуэным, 
 идзыжыным ахъ шэшхуэ ехь. 

Японием и закъуэкъым ар къыщагъэ-
сэбэпыр. Бедфордшир (Британием) щыIэ 
Лейтон-Баззард гъущI гъуэгу вокзалым илъщ 
дызытепсэлъыхь пьезоэлектрикэ плиткэхэм 
хуэ дэ. Абыхэм къалэжь электрокъарум вокза-
лыр зэры щыту къегъэнэху, телефонхэм за-
рядкэ зэрырат, электро Iэмэпсымэхэр зэры-
лажьэ   уэздыгъэр къыпах. Пэжу, Япо нием 
хуэдэу Лейтон-Баззард цIыхушхуэ щызекIуэр-
къым. Илъэсым къриубыдэу цIыху мелуани 
2-м нэблагъэ щызэблэкIми аращ. 

ЩапхъэфI щыIэщ, адрей къэралыгъуэхэр 
набдзэгубдзаплъэмэ, жыжьэрыплъэмэ. 

ЩIыуэпсым хэлъщ сыт хуэдэ узми и хущхъуэгъуэр

ГъэщIэгъуэнщ

Туризмэмрэ
къегъэблэгъэкIэмрэ

Бэрбэч ХьэтIутIэ и цIэр зезыхьэ Къэбэрдей-Балъкъэр 
къэрал университетым щекIуэкIащ «Урысей зэкъуэтым и 
щIэблэщIэ гвардие» жылагъуэ зэщIэхъееныгъэм и щIы-
налъэ къудамэу Къэбэрдей-Балъкъэрым щыIэм и 
унафэщI Молей Алихъанрэ студентхэмрэ я зэIущIэ. Абы 
кърихьэлIахэр щигъэгъуэзащ зэгухьэныгъэм и лэжьы-
гъэм и унэтIыныгъэ нэхъыщхьэхэм.

 
«ЩIЭБЛЭЩIЭ гвардием» и лэжьыгъэм и къалэн нэ-

хъыщхьэхэм ящыщщ дзэ Iуэху хэхам хэтхэмрэ абыхэм я 
 унагъуэхэмрэ защIэгъэкъуэныр. Волонтёрхэр ядоIэпыкъу 
зауэлIхэр зыхуэныкъуэхэмкIэ къызэгъэпэщынымкIэ, ерыс-
къыхэкIхэр, хущхъуэхэр, щыгъынхэр, щIыунэхэр зэрагъэ-
хуабэ хьэкухэр, квадрокоптерхэмрэ рацэхэмрэ, нэгъуэщI 
техникэ Iэмэпсымэ зэмылIэужьыгъуэхэр щызэхуэхьэса гу-
манитар дэIэпыкъуныгъэхэр щIэх-щIэхыурэ хурагъашэ. 

КъБКъУ-м ЩIалэгъуалэр хэкупсэу гъэсэнымкIэ и цен-
трым и унафэщI, зауэм и ветеран, дзэ Iуэху хэхам хэта Шев-
чук Герман псалъэ щратым къыхигъэщащ республикэм 
щыIэ «Урысей зэкъуэтым и щIэблэщIэ гвардием» дзэ Iуэху 
хэхар щекIуэкI щIыпIэм дэIэпыкъуныгъэ мызэ-мытIэу зэ-
рырагъэшар. «Иджыпсту гуманитар дэIэпыкъуныгъэщIэм 
иужь дихьэн хуейщ - Къэбэрдей-Балъкъэрым и «Эльбрус» 
щIыналъэ батальоныр зыхуеинухэр зэхуэтхьэсыпхъэщ. 
АбыкIэ сыт щыгъуи хуэдэу, щIалэгъуалэ гвардеецхэр 
 къыддэIэпыкъуну дыкъагъэгугъащ», - жиIащ Шевчук Гер-
ман.

Апхуэдэу щIалэгъуалэр жану ядолажьэ дзэм къулыкъу 
щызыщIэхэм я Iыхьлыхэм ядэIэпыкъу жылагъуэ штабым-     
рэ «Хэкум и хъумакIуэхэр» фондымрэ. Ахэр щIэгъэкъуэн 
яхуохъу унагъуэ Iуэхухэр зэфIэхынымкIэ, зэгъэпэщыжы-
ныгъэ лэжьыгъэхэр егъэкIуэкIынымкIэ, ерыскъы къахуэ-
щэхунымкIэ, уней хадэхэм якIэлъыплъынымкIэ. Ныб-
жьыщIэхэм Iуэхум фIыуэ зэрыхащIыкIым къыхэкIыу, чэн-
джэщэгъу мэхъу социальнэ ахъшэхэмрэ льготэхэмрэ къы-
зэрыIах щIыкIэр ягурыгъэIуэным теухуауэ.

Иджы 2026 гъэм и мазаем дзэ Iуэху хэхам хэтхэм я уна-
гъуэхэм папщIэ махуэ хэхахэр яубзыхуащ. ЩIалэгъуалэр ве-
теранхэм ядэIэпыкъунущ я хьэрычэтыщIэ Iуэхум зра-
гъэужьынымкIэ, сом мин 350-м нэс къэралым къаритыным-
кIэ социальнэ контрактхэр ещIылIэнымкIэ, щIыналъэр зэ-
радэIэпыкъу Iэмалхэр ягурыгъэIуэнымкIэ. Ветеранхэр 
щIалэгъуалэм япыщIэным хуэунэтIауэ Къэбэрдей-Балъ-
къэрым щызэхалъхьа проектхэр 2025 гъэм федеральнэ 
 къулыкъущIапIэхэм къыщалъытащ икIи адрей хэгъэгухэм 
щапхъэу щагъэлъэгъуащ. 

Мыхьэнэшхуэ зиIэ нэгъуэщI зы унэтIыныгъэщ узынша-
гъэр егъэфIэкIуэным дегъэхьэхынри. Абы ехьэлIауэ спорт 
зэпеуэхэр къызэрагъэпэщ, грэпплингымкIэ зэхьэзэхуэхэр 
зэхашэ. ЗыщагъасэкIэ ахэр я нэIэ щIэтщ спортсмен цIэры-
Iуэхэмрэ зауэлI хахуэхэмрэ. Мы Iуэхугъуэхэр щIалэгъуалэр 
жыджэру икIи узыншэу щытыным сэбэп хуохъу. Къищы-
нэмыщIауэ, зэгухьэныгъэр хэтщ зи ныбжьыр илъэс 18-м 
къыщыщIэдзауэ 35-м нэс ныбжьыщIэхэр егъэджэным, я 
къэухьым зегъэужьыным хуэгъэпса «ПолитЗавод» феде-
ральнэ проектым. ЩIалэгъуалэм къыхалъхьэу ехъулIэны-
гъэхэр яIэу зэфIагъэкIахэм ящыщщ лъы тыным, щIыуэпсыр 
хъумэным теухуа Iуэхухэр апхуэдэуи кIэлъыплъащ еджа-
пIэхэр зэгъэпэщыжыныр, республикэм и щIыналъэхэр 
зэIузэпэщ щIыныр зи къалэн «ЦIыхубэ программэр» гъэ-
зэщIа зэрыхъум. 

Молей Алихъан зэрыжиIамкIэ, «Урысей зэкъуэтым и 
щIэблэщIэ гвардием» иригъэкIуэкI лэжьыгъэхэм зэ ры-
хэтым студентхэм Iэмал куэд къарет IэнатIэ зэ мылIэу-
жьыгъуэхэм, политикэри хэту, зыхуагъэсэнымкIэ. Зэрыхаб-
зэщи, апхуэдэ студент жыджэрхэр гвардеецхэм я зэгухьэны-
гъэм хэткIэрэ къэрал, жылагъуэ IэнатIэхэм пэроувэ. «Уры-
сей зэкъуэтым и щIэблэщIэ гвардием» и щIыналъэ къудамэр 
щIэгъэхуэбжьауэ ядолажьэ республикэм и еджапIэ нэ-
хъыщхьэхэм. Ди газетымкIэ хъыбар зэрывэдгъэщIащи, 
2026 гъэм и щIышылэм Къэбэрдей-Балъкъэр къэрал уни-
верситетым къыщызэIуахащ жылагъуэ зэщIэхъееныгъэм и 
къудамэщIэ, абы студентхэр щIалэгъуалэ политикэмрэ 
жылагъуэ Iуэхухэмрэ хэшэным хуэунэтIауэ къалэнышхуэ 
егъэзащIэ.  

ДАРИЙ  Дахэнур. 

Ветеранхэмрэ  студентхэмрэ

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэдзэ 
Джатокъуэ Залинэ, корректорхэу 
Щоджэн Иннэ (2, 3-нэ нап.), 
Щоджэн Заирэ (1, 4-нэ нап.), кор-
ректорхэм я дэIэпыкъуэгъу Елмэс 
 ФатIимэ

КомпьютеркIэ газетым и теп лъэр 
ящIащ Ныр Саидэ, Щомахуэ Ма-
рианнэ.

Сурэтхэм елэ жьар Бицу Жаннэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20-рщ.

Зы илъэсым газетыр 
156-рэ къыдокI.

Редактор нэхъыщхьэ 
ЖЫЛАСЭ Заурбэч

РЕДКОЛЛЕГИЕМ ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ  Эллэ 
(жэуап зыхь секретарь), Къардэн 
Маритэ, Къумахуэ Аслъэн, 
 Нэ щIэпыджэ Замирэ, Чэ рим Ма-
рианнэ, Щхьэ щэмыщI Изэ.

Адыгэм и лъапIэныгъэхэр -
  къафэбзэ дахэкIэ 

«Ангушт»-м  и  гъуэр  хагъащIэ
Урысей Федерацэм футболымкIэ 

и етIуанэ лигэм и «Б» дивизионым  
и Япэ гупым щекIуэкIыну зэ хьэ-
зэхуэм зыхуэзыгъэхьэзыр «Спар-
так-Налшыкым» абы и ещанэ Iыхьэр 
кърихьэлIащ. Зэрихабзэу, ар зэныб-
жьэгъугъэ зэIущIэкIэ зэхуищIы-
жащ.

МАЗАЕМ и 15-м Къэбэрдей-Балъ-
къэрым и къалащхьэм и Сабий ста-
дионым ди щIалэхэм къыщрагъэблэ-
гъат Урысей Федерацэм футболым-
кIэ и етIуанэ лигэм и «Б» гупым къа-
щыдыхэт Нэзрэн и «Ангушт»-р. Ин-
гушым и футболистхэр зэи ди хьэр-
хуэрэгъу лъэщу щытакъым, ауэ 

куэдым ящыгъупщэжакъым нэгъабэ 
зэрызэдэджэгуа зэIущIищым фIы 
лъэпкъ къызэрытхуимыхьар. ХьэщIа-
пIэ щыIэу джэгугъуитIми бжыгъэр 
къыщызэIуамыхамэ, Налшык къэкIуа 
«Ангушт»-м 4:0-у дыкъыхигъэщIат. 
Абы щыгъуэми ди футболистхэм зы 
топи я хьэрхуэрэгъухэм я гъуэм яхудэ-
гъэкIатэкъым.

Дауи, зэныбжьэгъугъэ зэIущIэхэр 
зэхьэзэхуэм хиубыдэхэм ебгъэпщэ-
фынукъым. Апхуэдэу щыт пэтми, 
налшыкдэсхэм «ялъ ящIэжыну» хьэ-
зырт. 

«Спартак-Налшыкым» хэту джэгур 
ирагъэжьащ Къумыкъум, КIэды-
кIуейм, Гирзишевым, Пириевым, 

 Балъкъызым, Блийм, ХьэцIыкIум, 
Дзыгулым, ЛIупым, Кенжевым, Ибра-
гимовым. ЛъэныкъуитIри икъукIэ 
жыджэрами, бжыгъэр къызэIуамы-
хауэ япэ Iыхьэр иухащ.

Загъэпсэхуауэ къыщихьэжым нал-
шыкдэсхэм я футболист псори яхъуэ-
жащ, зыкIэлъыплъ Гирзишевым 
 къищынэмыщIа. Абы гъусэ къыхуэ-
хъуащ Каркаевыр, КIэщтыр, Болэто-
къуэр, Уэлджырыр, Черкесовыр, Кер-
тановыр, Пекъур, Урысыр, Къумы-
щыр, Дзарасовыр. Ахэр джэгум хэ-
зэгъэхукIэ, Ингушым къикIахэм 
бжыгъэр къызэIуахащ. 

АрщхьэкIэ ди щIалэхэр абы игъэ-
дзыхакъым. Я ебгъэрыкIуэныгъэхэм 

ящыщ зым Пекъу Ислъам къыхита 
 топыр КIэщт Анзор щхьэкIэ гъуэм ди-
гъэкIащ. 

АдэкIи бжыгъэм зихъуэжыфыну 
щытащ. АрщхьэкIэ зыми и насып къи-
кIакъым икIи зэрытемыгъэкIуауэ, 1:1-
уэ, командэхэр зэбгъэдэкIыжащ.

Зы мащIэкIэ загъэпсэхунурэ, нал-
шыкдэсхэм зыгъэсэныгъэхэм пащэ-
нущ. Хэт ищIэн, апщIондэхукIэ зэ-
хэкIыну къыщIэкIынщ Урысей Феде-
рацэм футболымкIэ и етIуанэ лигэм и 
«Б» дивизионым и Япэ гупым зэхьэ-
зэхуэр зэрыщекIуэкIыну щIыкIэмрэ 
абы щыджэгунухэмрэ.

ХЬЭТАУ  Ислъам.

Адыгэм и лъэпкъ щэнхаб-
зэр, хабзэ бейр, анэдэлъхуб-
зэ шэрыуэр, псэкупсэ лъа-
пIэныгъэхэр къафэбзэкIэ 
къыдэкIуэтей щIэблэм яб-
гъэдэзылъхьэ цIыху зэчии-
фIэщ Батыр Мущтэфар. Абы 
ищIэ Iуэхум и мыхьэнэр 
 тIууащIэу егъэбагъуэ Мос-
ква зэры щылажьэм. Зи хэку 
цIыкIум, къыщалъхуа лъа-
хэм пэIэ щIэу къалащхьэм 
щыпсэу ди лъэпкъэгъухэм я 
«дыщ жьантIэ» хуэдэщ 
 Мущтэфар къызэригъэпэща 
«Адыгэ хэр» къэфакIуэ ан-
самблым рэ абы жэрдэм зи-
Iэхэр щигъасэ хэщIапIэм- 
рэ. 

СЫТ-ТIЭ а адыгэ зэхуэ-
сыпIэм къежьапIэ хуэхъуар? 
2000 гъэм Урысей Федера-
цэм и цIыхубэ артист Тут 
 Зауррэ Адыгейм щыщ 
Къэбэрдей Эммэрэ гупжьей 
щIыкIэу къызэрагъэпэщауэ 
щытащ «Адыгэхэр» фIэщы-
гъэцIэр иIэу. 

2005 гъэм къэфакIуэ ан-
самблу ягъэпса гупым ядэ-
лэжьэну кърагъэблэгъащ Ба-
тыр Мущтэфар. Ансамблым 
япэм хэту щытар Москва 
щеджэ студентхэрт, иужькIэ 
къэфэкIэ зрагъэсэну хуейуэ 
нэхъыщIэIуэхэри къекIуалIэу 
щIадзащ. Иджыпсту илъэси 
5-м къыщыщIэдзауэ бали-
гъыпIэм иувахэм щыщIэкIы-
жу егъасэ Мущтэфар, гупу 
гуэшауэ. Уеблэмэ студенту 
къафэу щытахэм я бынхэр 
къашэ иджы. 

- Уи щIыпIэм уимысыжу, уи 
лъэпкъэгъухэм уапэжыжьэу 
гугъущ щIэблэм адыгагъэр, 
адыгэ хабзэ дахэхэр, зэху-
щытыкIэ екIур яхэплъхьэну, я 
анэдэлъхубзэр яIурылъу 
къэбгъэхъуну. Дэ иужь дитщ, 
Къэбэрдей-Балъкъэрым ды-
зэ рыпэIэщIэм емылъытауэ, 
ди щIалэгъуалэр а псоми 
щIэтпIыкIыну. Къафэм и за-
къуэ утыку щагъэзэщIэфыну-
къым, абы щIыгъу Iэдэба-
гъыр, щэныр, зыIыгъыкIэр 
имыгъусэмэ. Къафэ къэс 
езым и хъыбар, и къежьапIэ 
иIэжщ. Дауэ ахэр цIыхубэм я 
деж зэрынэпхьэсынур зи 
гугъу тщIы лъэпкъ лъапIэны-
гъэхэм ущымыгъуазэу?! Мис 
абыкIэ къыдогъажьэ къа-
фэщIэ щыдгъэувым деж, абы 
къыдэкIуэуи дытопсэлъыхь, 
зэпкърыдох, упщIэхэм жэуап 
ядотри, итIанэ Iуэхум иужь 
дохьэ. Абы сабийхэр нэхъ тре-
гъэгушхуэ, я зэхэщIыкIым 
зрегъэужь, я пщэ дэлъ къа-
лэнми нэхъ хуегъэхьэзыр. А 
цIыкIухэм я гур етауэ, я лъэр 
щIэлъэту, я нэгум гуфIэр 
 кърихыу, екIуу утыкум къы-
щихьэм деж уи гур хэмы-
хъуэнкIэ Iэмал иIэкъым. 
Ахэрагъэнщ сэри къару 
къысхэзылъхьэр, - жеIэ Мущ-
тэфар. 

Адыгэ щIалэр зи унафэщI 
ансамблыр хуабжьу жы-
джэрщ. Абыхэм щIэх-щIэ-
хыурэ утыкушхуэхэм зыкъы-
щагъэлъагъуэ, къэрал, щIы-
налъэ мыхьэнэ зиIэ зэ хьэ-
зэхуэ куэдым я лъэгу 
щы щIагъэплъ, апхуэдэуи ха-
мэ къэрал зыбжанэми щы-
Iащ. Адыгэ щэнхабзэм и бея-
гъымрэ адыгэ къафэхэм я 
дахагъымрэ Москва дэс ныб-
жьыщIэхэм щагъэлъэгъуащ 
Венгрием, Испанием, Алы-
джым, Болгарием. Абыхэм 

ящыщ дэтхэнэми щекIуэкIа 
зэхыхьэхэм пашэныгъэ къы-
щахьащ. Нэхъ иужькIэ зы-
хэтахэм ящыщщ Санкт-Пе-
тербург, Тверь къалэхэр. Пса-
лъэм къыдэкIуэу жыпIэмэ, 
2026 гъэр ехъулIэныгъэш-
хуэкIэ иригъэжьащ ансам-
блым. Ар щытекIуащ «Ли-
деры страны» V дунейпсо 
грант зэпеуэ-фестивалым. 
Абы щызэпэщIэтащ Урысейм, 
СНГ-м къикIа гуп 53-рэ, абы-
хэм къафэ лIэужьыгъуи 157-
рэ утыку кърахьащ. Батырым 
и гъэсэнхэм къафэ къуаншэ, 
мэздэгу къафэхэр ягъэзэ-
щIащ. Ар икъукIэ гурыхь ящы-
хъуащ къэпщытакIуэхэм икIи 
хуэфащэу къалъытар «Дыщэ 
Гран-При»-ращ, апхуэдэу цIэ 
щхьэхуэкIэ къыхагъэщащ 
адыгэ гупыр - «За сохранение 
духа кавказской культуры в 
танце» щIыхь тхылъыр къра-
тащ. 

- Сабийхэми, адэ-анэхэми, 
абыхэм ядэлажьэ сэри къыд-
бгъэдэкIыу жысIэнщи, япэ 
увыпIэхэр къызэрытхьым и 
закъуэкъым гукъыдэж къы-
дэзытыр, атIэ ди лъэпкъ къа-
фэхэр къэпщытакIуэхэми 
къыдэплъхэми ягу ирихьу Iэ-
гуауэшхуэ зэрытхуаIэтырщ, 
псалъэ гуапэхэр къызэры-
джаIэрщ, щIыхь тхылъхэр 
къызэрытхуагъэфащэрщ. 
Абы хэм гугъэ дагъэщI къэрал 
щэнхабзэм ди Iыхьэ гуэр 
хэтлъхьэфу, лъэпкъым къы-
хуэщхьэпэн Iуэху длэжьыфу, - 
жеIэ Мущтэфар. 

Къалащхьэм щыIэ ансам-
блыр щIэх-щIэхыурэ ира-
гъэблагъэ Москва дэт уни-
верситетхэм. Абыхэм щеджэ 
ди щIалэгъуалэм сыт хуэдэ 
Iуэху еджапIэ нэхъыщхьэхэм 
къыщаIэтми, даIыгъ, лъэпкъ 
зэхыхьэхэр зэи благъэкIыр-
къым. Адыгэ фащэкIэ зэ-
щыхуэпыкIа щIалэ къудан-
хэмрэ пщащэ зэкIужхэмрэ 
сыт хуэдэ утыку ипшэми 
уагъэукIытэнукъым. Сыт 

щхьэ кIэ жыпIэмэ, адэ-анэм 
къыбгъэдалъхьэ гъэсэны-
гъэм щIыгъуу Мущтэфаи 
куэдым хуегъэIущ ныбжьы-
щIэхэр, къызыхэкIа лъэпкъым 
хуэфащэу цIыхухэм яхэтын 
папщIэ лъэкI къигъанэр-
къым. Нэгъабэ ВДНХ-м ще-
кIуэкIа Мэкъумэш гъэлъэ-
гъуныгъэм Къэбэрдей-Балъ-
къэрым, Къэрэшей-Шэрджэ-
сым, Адыгей респуб ли кэхэм 
икIа лIыкIуэхэм я Iуэхухэм хэ-
тащ ансамблыр, къэрал псор 
щы зэхуэса утыкум адыгэм 
ижь-ижьыж лъандэрэ къы-
декIуэкI хабзэр, зыIыгъыкIэр 
щигъэ лъэгъуащ.

Батырыр щылажьэ хэщIа-
пIэм щIэх-щIэхыурэ адыгэ 
джэгухэр къыщызэрагъэпэщ. 
Абы кърагъэблагъэ Москва 
щеджэ, щыпсэу, щылажьэ 
щIалэгъуалэр, ахэр зэро-
цIыху, адыгагъэм, адыгэ къа-
фэм, хабзэм теухуауэ куэд 
къыщащIэ. 

2025 гъэм «Адыгэхэр» ан-
самблыр зэрызэхашэрэ 
илъэс 25-рэ ирикъуащ икIа ар 
Iэтауэ, гукъинэжу щагъэ-
лъэпIащ Урысей Федерацэм 
и Правительствэм деж щыIэ 
Финанс университетым. «Ди 
гуфIэгъуэ махуэшхуэр абы 
щыгъуэм къыддаIыгъат Къэ-
бэрдей-Балъкъэрым, Ады-
гейм щыщ къэфакIуэхэмрэ 
уэрэджыIакIуэхэмрэ. Концер-
тыр къызэгъэпэщынымкIэ 
щIэгъэкъуэнышхуэ къытхуэ-
хъуащ КъБР-м, АР-м я сена-
торхэу Къанокъуэ Арсенрэ 
Хъупсырокъуэ Муратрэ. Абы-
хэм фIыщIэшхуэ яхузощI», - 
жеIэ Мущтэфар.

Иджыпсту Батырым деж 
къокIуалIэ ныбжькIэ зэхуэ-
мыдэ гупиплI: къэфэкIэ зэзы-
гъащIэ нэхъ цIыкIухэр, ап-
хуэдэ гупыж зыщIа ныб-
жьыщIэхэр, ансамблым хэт 
къэфакIуэ сабийхэмрэ нэ-
хъыжь гупымрэ. 

Гуп къэс мыхъуу, цIыху къэс 
бгъэдыхьэкIэ зырыз къа-

хуегъуэт Мущтэфар. Уеблэмэ 
ар ядолажьэ нэгъуэщI лъэпкъ 
къыхэкIауэ адыгэ къафэм 
зыхуэзыгъэсэну хуейхэм. ИкIи 
жеIэ Москва еджакIуэ, лэ-
жьакIуэ кIуауэ щыIэ, мы 
Iуэхум дихьэх дэтхэнэми я 
бжэхэр зэрыхузэIухар. 

Мущтэфар и лэжьыгъэр 
къыдагъэпсынщIэу сыт щы-
гъуи щIыгъущ цIыкIухэм я 
адэ-анэр. Утыку къихьэ ныб-
жьыщIэхэм фащэ хурагъэды-
нуми къыщыфэну пэшым 
пщIэ щIатынуми, псори адэ-
анэм я пщэм къыдохуэ. Абы 
теухуауэ ди лъэпкъ хабзэ да-
хэр къалащхьэм щызезыхьэ, 
щэнхабзэр зыгъэлъагъуэ гуп 
телъыджэм ядэIэпыкъуну 
гупыж зыгуэрым ищIмэ, 
 гуапэ лей ящыхъунущ. 

Батыр Мущтэфар зыпэрыт 
IэнатIэм зэрехъулIэр ансам-
блым и зэфIэкIхэм наIуэ 
 пщащI. Ауэ абы хуэарэзы 
адэ-анэхэм, къехъуэхъу ба-
лигъ хэм я бжыгъэр зэры-
куэдым къыбгурегъаIуэ къы-
зэры мы кIуэу Iуэху щхьэпэ 
иужь зэритыр, куэдым ягу 
зэрыдыхьэр, лъэпкъым хуи-
щIэ Iуэхутхьэбзэм и инагъыр. 

Батыр Мущтэфар игъасэ-
хэм и сабиищ яхэтщ Москва 
щыпсэу Ащнокъуэ Джулье-
ттэ. Мы щIалэм ищIэ лэжьы-
гъэм и купщIэр зэрыиныр 
 къризгъэлъэгъуэнт «Адыгэ 
псалъэ» лъэпкъ газетым жи-
Iэу редакцэм къэпсэлъари 
аращ. Джульеттэ къыджиIащ 
Батырыр илъэс 20 и пэ Мос-
ква адыгэ зэхуэс щекIуэкIыу 
зэрызригъэцIыхуар, ар илъэс 
30-м щIигъуауэ сабийхэм 
зэрадэлажьэр. 

- Илъэситхум ит сабийхэм 
къыщыщIэдзауэ, сыт хуэдэ 
ныбжьым иту къэфэну те-
гушхуэри къещтэ Мущтэфар 
игъэсэну. Псом нэхъыщхьэу 
къыхэзгъэщынур ар щIалэ-
гъуалэм адыгэбзэ къабзэкIэ 
зэрепсалъэрщ, псори зэрыз-
ригъэдэIуэфырщ, пщIэ къы-

хуащIу, къыфIэлIыкIыу, адэ-
уи, къуэшуи, ныбжьэгъууи, 
егъэ джакIуэуи къалъытэу 
ныбжьыщIэхэр къызэрыб-
гъэдэтырщ, - жеIэ Джульеттэ. 
- Дунейм тетщ къэфакIуэ 
куэд, дахэ дыдэу къафэу, ауэ 
абыхэм ящыщу мащIэщ  
езым ищIэр адрейхэм езы-
тыфыр. Мис апхуэдэ зэфIэкI 
хьэлэмэт иIэщ Батыр Мущтэ-
фар. Аращ гъуэгуанэр кIыхь-
ми, уэшх къешхми, уэс къес-
ми къыдэмыхьэлъэкIыу тхьэ-
махуэ къэс махуитIкIэ ди са-
бийхэр къэфакIуэ щIэт шэ-  
фыр. 

Си благъи, си ныбжьэгъуи я 
бынхэр цIыкIуу къашэурэ сту-
дент хъуху къыщыфащ 
«Адыгэхэр» ансамблым. Хуа-
бжьу сехъуапсэрт дахэу, и 
щхьэр Iэтауэ утыку къыщыфэ 
сабийхэми, Мущтэфар и фIы-
гъэкIэ, сэ ар къызэхъулIащ! 
Си псалъэхэм арэзы къыте-
хъуэнущ икIи къыздаIыгъы-
нущ адрей адэ-анэхэми. Зы 
унагъуэ декIуэлIэжам хуэдэу 
дызэхохьэ, дызэрыIыгъщ, 
апхуэдэ хабзэр илъэс куэд 
щIауэ «Адыгэ» ансамблым 
къыдокIуэкI. Ар псори зи 
фIыщIэр Мущтэфарщ. Мос-
ква дыщыдэскIэ, ди бынхэр 
нэгъуэщI лъэпкъ зэмылIэу-
жьыгъуэхэм къахэкIахэм 
яхэтщ. Гугъущ ди хабзэр, 
нэмысыр, Iэдэбагъыр сабий-
хэм яхэтлъхьэныр. Къалэ-
шхуэм и уэрамхэм, еджа-
пIэхэм щалъагъу, дэ къедмы-
гъэкIу хабзэхэр, мыхъумыщIа-
гъэхэр къамыщтэу, адыгагъэ 
зыхэлъ цIыху гъэса къа-
хэкIынращ зи Iуэху зетхуэр. 
Абы телевизорыр, телефо-
ныр, интернетыр къыхы хьэж-
мэ, ди адэжьхэм яхуэфащэ 
щIэблэм упыкIащ. Щхьэм 
 къизэрыхь апхуэдэ гупсысэ-
хэр текIуэтынымкIэ сэбэпы ш-
хуэ къытхуохъу ди гъэсакIуэр. 

Адыгэхэм нэмыщI, ансам-
блым къыщофэ нэгъуэщI 
кавказ лъэпкъ зыбжанэм къа-
хэкIа ныбжьыщIэхэр. А щIа-
лэгъуалэ гупым зыща-
цIыхужыр Мущтэфар и дежщ. 
Абы щызэкIэлъоплъыжри, 
къа гуроIуэ, езыхэр я зыхуэ-
пэкIэкIэ, псэлъэкIэкIэ, гъэсэ-
ныгъэкIэ, утыку итыкIэкIэ зы-
хэтхэм къазэрыщхьэщыкIыр, 
гъэсакIуэм къажреIэ мис а 
лъапIэныгъэхэр яхъумэн зэ-
рыхуейр. Махуэ щIагъуэ ди-
гъэкIыркъым абы адыгэ 
хабзэм, анэдэлъхубзэм, хьэл-
щэн екIум темыпсэлъыхьу. 
Дэри сыт абы нэхъыбэ 
 ды зыхуейр? ДыгуфIэжу, ды-
хуэа рэзыуэ ди сабийхэр худо-
шэ. 

И цIэр къисIуэну сыхуейт 
абы и дэIэпыкъуэгъуу ди пща-
щэ цIыкIухэр къэзыгъафэ 
Быф Iэсияти. Абы и зэфIэкIым 
нэмыщI, и дуней тетыкIэри 
зэрыдахэм щапхъэ трах 
хъыджэбзхэм. ЩIыкIафIэщ, 
Iэдэбщ, Iущщ, къафэм и щэху 
псори ещIэри, дигъэгушхуэу, 
ди щхьэр лъагэу дигъэлъэ-
гъужу къытхэтщ.

ЗэгурыIуэу, зэдэIуэжу зэдо-
лажьэ Батыр Мущтэфаррэ 
Быф Iэсиятрэ, адыгэ лъэп-
къым бгъэдэлъ лъапIэны-
гъэхэр къафэбзэ дахэкIэ 
къыдэкIуэтей щIэблэм бгъэ-
далъхьэу.

НЭЩIЭПЫДЖЭ Замирэ, 
КъБР-м, АР-м щIыхь

зиIэ я журналист.

«Золотой фонд театральных постановок 
России» урысейпсо зэпеуэм и лэжьыгъэ 
нэхъыфIи 100-м ящыщу къалъытащ 
Горький Максим и цIэр зезыхьэ Урыс къэ-
рал драмэ театрым и «Невеста из Имере-
тии» спектаклыр. Ар зыгъэувар  УФ-м 
 гъуазджэхэмкIэ щIыхь зиIэ и лэ жьа кIуэ, 
КъБР-м и Къэрал саугъэтым и лау реат, 
 режиссёр цIэрыIуэ Теувэж Сулъ тIанщ.

УФ-м и Театр лэжьакIуэхэм я зэгухьэны-
гъэр къызэрызэрагъэпэщрэ мы гъэм илъэ-
си 150-рэ ирокъу. Ар зэрагъэлъапIэ прог-
раммэм щыщщ къэралым щекIуэкIыну 
щэнхабзэ зэхыхьэхэр.

2024 гъэм и бжьыхьэм ирагъэжьауэ щы-
тащ «Золотой фонд театральных постановок 
России» урысейпсо зэхьэзэхуэр. Ар къызэра-
гъэпэщащ УФ-м и Театр лэжьакIуэхэм я зэ-
гухьэныгъэм и жэрдэмкIэ, «Триколор» опе-
раторыр, щэнхабзэ жэрдэмхэмкIэ Прези-
дент фондыр я дэIэпыкъуэгъуу. Зэгухьэны-
гъэм и махуэшхуэр зэрагъэлъапIэм теухуа 
япэ зэхыхьэ нэхъыщхьэ хъуащ ар. 

Зэпеуэр къызэзыгъэпэщахэм ар къыхалъ-
хьащ театр щэнхабзэр, Урысейм и псэкупсэ 
лъапIэныгъэхэр къыщыгъэлъэгъуа спек-
таклхэр къызэщIэзыубыдэ нэтынхэр трахын 
папщIэ. Зэпеуэм зи лэжьыгъэр нэхъыфIу 

къыщалъытахэм ар къыхэзылъхьахэм къа-
лэн щащIащ театрхэм я репертуа рым а 
спектаклхэр зэпымыууэ хагъэтыну.

УФ-м и Театр лэжьакIуэхэм я зэгухьэны-
гъэм и унафэщIым и къуэдзэ Скляр Надеж-
дэ зэрыжиIамкIэ, зэпеуэм лэжьыгъэ миным 
щIигъу ягъэхьащ. Зэхьэзэхуэр IыхьитIу гуэ-
шауэ щытащ. Япэрейм хэплъар щIыналъэ 
къэпщытакIуэхэрщ. ЕтIуанэ Iыхьэм феде-
ральнэ экспертхэр - театр критикхэр, егъэ-
джакIуэхэр, театр унафэщIхэр. 

Москва къикIри, мазаем и 7-м Налшык 
къэкIуащ «Триколор» IуэхущIапIэмрэ «Золо-
той фонд театральных постановок России» 
проектымрэ я продюсер Анисимов Михаил. 
Спектаклым и пэ къихуэу, ар артистхэм 
 ехъуэхъуащ «Невеста из Имеретии» спек-
таклыр нэхъыфIу къызэралъытамкIэ икIи 
жиIащ HD Iэмал зиIэ IэмэпсымэкIэ лэжьы-
гъэр трихыу платинэ дискым зэрытригъэт-
хэжынур. Лэжьыгъэр къатынущ щIэуп щIэ 
зиIэ «Триколор» каналым и «Большой эфир» 
нэтыным хыхьэу. КъищынэмыщIауэ, къэра-
лым исхэм ящыщу театр гъуазджэм и 
лэжьыгъэ нэхъыфIхэм зыщызыгъэгъуэзэну 
гупыж зыщIхэр абы щеплъыфынущ «Трико-
лор Кино и ТВ» онлайн-кинотеатрым. 

ТЕКIУЖЬ  Заретэ.

Мазаем и япэ Iыхьэм Кавказ Ищхъэрэм 
щекIуэкIащ «ПщэфIапIэ гъунапкъэншэ» 
фестивалыр. Абы хэтахэм я Iэзагъыр ща-
гъэлъэгъуащ лъэпкъ шхыныгъуэхэр утыку 
къихьэн, абыхэм я гъэхьэзырыкIэр 
гъэлъэгъуэн унэтIыныгъэхэм. Зэпеуэм и 
зы Iыхьэм, «Точка, где вкусно» жыхуиIэм, 
хэтащ Къэбэрдей-Балъкъэрым, Къэрэ-
шей-Шэрджэсым, Ставрополь крайм, 
Шэшэным, Ингушым, Дагъыстэным  щыщ-
хэр, дэтхэнэми езым и лъэпкъ шхыны-
гъуэхэр ипщэфIу. 

КЪИЩЫНЭМЫЩIАУЭ, цIыхубзхэм папщIэ 
щхьэхуэу - «IэфIагъым и гуащэ», пщафIэ 
ныбжьыщIэхэм щхьэкIэ - «Гъуазджэ Iэда-
къэщIэкI хуэдэу дахэ Iэнэ» зэхьэзэхуэхэр 
екIуэкIащ.

Зэпеуэ гъэщIэгъуэныр къызэрагъэпэщащ 
«ХьэщIагъэмрэ туризмэм зегъэужьыным-
кIэ» федерацэмрэ «Лъэпкъым и псэ» зэ-
гухьэныгъэмрэ. Зэхьэзэхуэм и пэ къихуэу 
абыхэм ди хэгъэгум къыщызэрагъэпэщат 
шхапIэхэр зиIэ хьэрычэтыщIэхэм я зэхыхьэ, 
ерыскъы зэмылIэужьыгъуэхэр ди лъахэм 
къыщыщIэзыгъэкIхэм я зэIущIэ, апхуэдэуи 
пщэфIэнымкIэ мастер-классхэр, къищы нэ-
мыщIауэ, туристхэр кхъуей, IэфIыкIэ къы-
щыщIагъэкI IуэхущIапIэхэм, кофе ефа-
пIэхэм, бдзэжьей къуэлэн щагъэхъу хозяй-
ствэхэм яшащ. 

«ПщэфIапIэ гъунапкъэншэ» проектым и 
автор Аршиновэ Татьянэ зэрыжиIамкIэ, ма-
заем и 6 - 7-хэм Мэхъэчкъалэ щекIуэкIащ 
рестораторхэм я пщафIэ нэхъыщхьэхэм я 
«ЩIэин» зэпеуэр. ИтIанэ Налшык щагъэпэ-
жащ дауэдапщэм хэтахэмрэ текIуахэмрэ. 
КъэпщытакIуэ нэхъыщхьэу Налшык къэ-
кIуар Кавказ Ищхъэрэм нэхъ щыцIэрыIуэ 
пщафIэ, ХьэщIэщхэмрэ шхапIэхэмрэ я ассо-
циацэм и президент, дунейпсо пщафIэ хея-
щIэ Мовлатовэ Хьэдижэтщ.

УпщIэхэм жэуап щаритым Хьэдижэт къы-
хигъэщащ: «МызыгъуэгукIэ дэ Iэмал диIащ 
Кавказым ис лъэпкъхэм куэд щIауэ къа-
декIуэкI я шхыныгъуэхэр зыIудгъэхуэну. Ахэр 
нобэ  ресторанхэм щапщэфI, щхьэж и  хабзэ, 
шыфэлIыфэ кърагъэлъагъуэу. Фэ зэрыф-
щIэщи, зыплъыхьакIуэр щIыпIэщIэ кIуа 
нэужь, псом япэу зригъэцIыхур а щIыпIэм 
щапщэфI ерыскъырщ, сыт щхьэкIэ жы-
пIэмэ, абыкIэ нэхъ куууэ лъэпкъым и 
тхыдэмрэ и щэнхабзэмрэ къыбгуроIуэ. Кав-
казыр игъащIэ лъандэрэ цIэрыIуэщ и 
хьэщIагъэмкIэ, шхыныгъуэхэр зэрикуэдым-
кIэ, ахэр ямылейуэ зэрыIэфIымкIэ. Сэ 
къэрал куэдым сыщыIащ, шэч къытез-
мыхьэуи жысIэфынущ, нэхъ IэфIу щып-
щафIэ сызэрыримыхьэлIар. ПщэфIэнымкIэ 
зэпеуэхэм хеящIэу ущылэжьэныр Iуэху 
тыншкъым. Сыту жыпIэмэ, абы хэтхэм нэ-
хъыфI дыдэу къайхъулIэхэрщ утыку къра-
хьэр». 

Апхуэдэу щытми, мы гъэм екIуэкIа зэ-
пеуэхэм увыпIэхэр щагуэшащ, хэта псоми 
гулъытэ хэха хуащIри, тыгъэхэмрэ щIыхь 
тхылъхэмрэ иратащ. Пашэныгъэ къэзыхьа 
пщафIэхэм федерацэм зэрыхагъэхьэмкIэ 
сертификатхэр къратыжащ, ахэр щылажьэ 
шхапIэхэр турист гупхэм хуагуэш, чэн-
джэщхэр зэрыт тхылъым иратхэнущ. Ап-
хуэдэ ехъулIэныгъэхэр зыIэрызыгъэхьахэм 

яхэхуащ ди лъахэгъухэри. 
Къэбэрдей-Балъкъэрым хыхьэ Тегенекли 

къуажэм дэт «Европэм и щыгу» турист ком-
плексым хыхьэ рестораныр «Пасэрей Iэмал-
хэм тету япщэфIа, иджырей теплъэ зиIэ кав-
каз лъэпкъ шхыныгъуэхэр» унэтIыныгъэм 
щытекIуащ (унафэщIыр Къумыкъу Дианэщ). 
«Илъэсым и пщафIэ» къыфIащащ Терскол 
къуажэм дэт «Вершина» хьэщIэщ-ресто-
раным и пщафIэ нэхъыщхьэ Ныр Аслъэн 
(унафэщIыр Кучмезов Iэсхьэдщ).

Налшык къалэ дэт «Акрополь» турист ком-
плексыр щытекIуащ «Самая познаватель-
ная презентация» унэтIыныгъэм, абы и тхьэ-
мадэр Къардэн Хьэсэнщ. «Мы илъэсым 
къытхузэIуихар» унэтIыныгъэм пашэ щы-
хъуар «Сосрыкъуэ» ресторанырщ. «ПщэфIа-
пIэ гъунапкъэншэ» проектым и «Рекордхэм 
я тхылъым» иратхащ «Вершина» ресто-
раным щащIа хъыршын IэфIыр. «Лъэпкъ 
шхыныгъуэхэр хъумэнымрэ ипэкIэ гъэ кIуэ-
тэнымрэ» Iыхьэм щытекIуар адыгэ- балъ-
къэр шхыныгъуэхэм я гъэхьэзырыкIэм и 
щэху псори зыщIэ Къумыкъу Дианэщ. 
«Гъуаз джэ IэдакъэщIэкI хуэдэу дахэ Iэнэ» 
зэхьэзэхуэм нэхъыфIу къыщалъытар Къэ-
бэрдей-Балъкъэр къэрал университетым и 
студентхэрщ. «IэфIагъым и гуащэ» хъуар 
Грознэ къалэм щыщ Мамаевэ Хьэдижэтщ.

Фестиваль «IэфIым» и къызэгъэпэ-
щакIуэхэм къызэрыхагъэщамкIэ, Урысейм и 
лъэпкъхэм я зэкъуэтыныгъэм и илъэсым 
 техуэу ирагъэкIуэкI мы зэпеуэр хуэгъэпсащ 
щIыналъэ брендхэм зегъэужьыным, турист 
нэхъыбэ къыдэхьэхыным, къахуэкIуэхэр 
зыхуей хуэзэу гъэхьэщIэныр псом япэ изы-
гъэщ хэгъэгухэр нэхъыбэм къацIыхунымкIэ 
сэбэп хъуным. Апхуэдэуи проектым хьэ-
рычэтыщIэхэр, къулыкъущIэхэр, жылагъуэр 
зэкъуегъэувэ.

ШЭРIУЖЬ  Даянэ.

ПщэфIапIэ гъунапкъэншэ

Гъуазджэ


